
ᐧᐁᑭᒪᐧᐊᑎᓯᒡ ᐅᑎᑭᑐᐧᐃᓐ 
 
ᐅᓐᑌᕆᐅ ᐊᑭᒃ ᑲᑕᐧᐊᒡ ᐊᐱᒋ ᐯᔑᒃ ᑫᑯᓂ ᐅᑭᒋᓀᑕᒥᐃᑯᓇᐧᐊ, ᐧᐃᓐᑫ ᐅᓴᑭᑐᓇᐧᐊ ᑲᔭᐱᒋ 
ᐅᓂᔑᔑᒃ ᑲᐱᐧᑲᑕᑲᒥᑲᒃ ᐅᐅᒪ ᑲᐃᑯᑎᐯᓐᒋᑫᒪᑲᒃ ᐅᓐᑌᕆᐅ ᐊᑭᒃ.    
 
ᑌᑎᐸᐃ ᑲᐃᔑᓇᓂᑕᐧᐃᑭᐧᐊᒡ ᒥᑎᑯᒃ, ᑲᐃᔑᐊᓯᓂᐧᐊᐱᑲᒃ, ᓴᑲᐃᑲᓇᓐ ᑲᔦ ᐊᐊᐧᐃᔕᒃ ᒥᐅᒪ ᑭᓇᐧᐃᑦ 
ᑲᑭᐱᐅᓐᑎᓇᒪᓱᔭᒃ ᒋᒪᔥᑲᐧᐃᓇᐧᑲᒃ ᑭᐱᒪᒋᐃᑎᓱᐧᐃᓂᓇᓐ ᐱᒋᐧᐃᓐ ᐸᑲᓐ ᑲᐊᐱᑕᑲᒥᑲᒃ. ᒣᐧᐃᔕ 
ᐅᑕᓇᒃ, ᐊᔕ ᑭᑭᐱᐅᒋ ᑲᔥᑭᑕᒪᓱᒥᓐ ᑲᔦ ᑭᑭᐱ ᐃᔑᓇᑯᐃᑎᓱᒥᓐ ᑲᐃᔑᐱᒥᐧᐃᓂᑎᓱᔭᒃ. ᑭᑭᐱᐅᒋ 
ᐱᒪᒋᐃᑯᒥᓐ ᑲᔦ ᑭᐱᒥ ᑭᑭᔥᑲᑯᓇᓐ ᑲᐃᔑᓇᑯᓯᔭᒃ.    
 
ᐱᓴᓐ ᐃᑯ ᐅᑌᓇᒃ ᐁᐃᔑᑕᔭᒃ ᑲᓴᑭᑐᔭᒃ ᑕᓱᓂᐱᓐ ᐁᐸᐸᒪᐅᓇᔭᒃ ᑭᑕᐱᓄᒋᔑᒥᓇᓂᒃ, ᐅᒪᔥᑭᑯᒃ 
ᐁᐱᐅᐧᐊᒡ ᒋᐊᓂᒪᐊᒥᓂᒡ ᓂᑲᓐ ᐧᐁᑎ ᐊᓇ ᐧᐊᔕᒃ, ᑲᓇᓇᑐᐊᓯᓂᐧᐁᐧᐊᒡ ᐁᐸᐸᒥᐱᓱᐧᐊᒡ ᑭᐱᐳᓂᒃ 
ᐱᐧᑲᑕᑭᒃ, ᐧᐊᓴ ᑲᑭᐅᔑᑐᐧᐊᒡ ᐅᐧᐃᑲᐃᑲᓂᐧᐊ ᐁᐅᒋᐧᐊᐸᑕᒧᐧᐊᒡ ᐁᓂᐸᑭᔑᒧᓂᒃ ᓇᓯᐱᒃ, ᑫᒪ 
ᐅᑌᓇᒃ ᑲᐃᔑᑕᐧᐊᒡ ᐊᑲᐧᐁ ᐁᐊᓐᑐ ᑲᐸᔑᒧᐧᐊᒡ, ᐱᑯ ᐊᐧᐁᓀᓂᐧᐃᔭᒃ ᑲᔦ ᐊᓂᓂᑯ ᐁᐃᔑᒋᑫᔭᒃ, 
ᑭᓴᑭᑐᒥᓐ ᐅᐅᐧᐁ ᐊᑭ.  
 
ᑭ ᑭᑫᓂᒥᑯᒥᓐ ᐅᐅᒪ ᐅᓐᑌᕆᐅ ᑲᐅᓐᒋᔭᒃ ᐱᔑᔑᒃ ᐊᑭᑲᒃ ᐁᑕᓇᑲᒥᑭᓯᔭᒃ. ᑲᑭᐱᔑᓇᐧᑲᒃ ᐃᑯ 
ᐃᔑᓇᐧᑲᓐ ᐊᑭ ᒥᑕᔥ ᐃᑯ ᑲᐃᔑᐱᒥᐊᐸᒋᑐᔭᒃ ᐁᐅᓐᒋᒃ ᒪᔥᑲᐧᐁᓐᑕᒧᐧᐃᓐ. ᐁᔥᑲᒻ ᑭᑭᑫᓐᑕᒥᓐ 
ᐁᐅᒋ ᓇᓀᓯᑕᒥ ᑲᓇᐧᐊᐸᒥᑎᔭᒃ. ᐁᔥᑲᒻ ᑲᔦ ᐯᐸᑲᓐ ᑲᐃᓀᑕᒪᒃ ᒥᐃᒪ ᐁᐅᒋᒃ ᒪᐧᐃᓀᔥᑲᑎᐧᐃᓐ. 
 
ᑕᐱᔥᑯ ᐃᐃᐧᐁ ᐅᓇᑯᓂᑫᐧᐃᓐ ᑲᐃᓇᑌᒃ, ᐅᓐᑌᕆᐅ ᐊᓯᓂᑫᐧᐃ ᐅᓇᑯᓂᑫᐧᐃᓐ ᐊᓐᑕᐧᐁᑕᐧᑲᓐ 
ᒋᐊᓐᑎᓂᑲᑌᒃ ᒋᐃᔑᑎᐸᐸᓐᒋᑫᒪᑲᒃ ᑲᐃᔑᓂᑲᓂᑕᒪᑫᒪᑲᒃ. ᐊᓂᔥ ᐃᑕᔥ ᐁᓂᐯᐸᑲᓂᓭᑭᓐ ᑫᑯᓇᓐ, 
ᑲᔦ ᐊᐧᐃᔭᒃ ᑲᐊᓂᔑ ᐊᓐᑕᐧᐁᑕᒧᐧᐊᒡ ᐊᓂᐱᒥᐸᑲᓂᓭᓂᐧᐊᓐ. ᓄᑯᒻ ᑲᑭᔑᑲᒃ ᐱᒥᐸᑲᓂᓭᐧᐊᓐ ᑫᑯᓇᓐ.   
 
ᐅᔥᑭ ᐊᓄᑭᐧᐃ ᐊᐸᒋᑕᐧᐃᓇᓐ ᑲᐊᓂᑕᐧᑲᑭᓐ ᒥᐃᒪ ᐁᓂᐧᐃᒋᐃᑯᔭᒃ ᒋᓇᓇᑲᑕᐧᐁᓐᑕᒪᒃ ᒧᐊᓯᓂᑫᐧᐃ 
ᐊᓄᑭᐧᐃᓐ ᐧᐅᓴᒻ ᐁᑭᓇᐧᐃᓇᐧᑲᑭᐸᓐ ᒋᑭᑕᓇᓄᑲᑌᑭᓐ. ᐊᑭ ᑲᑭᐃᓀᑕᐧᑲᑭᐸᓐ ᑲᐧᐃᓐ ᑫᑯᓐ 
ᒋᐃᓇᐸᑕᓯᓄᒃ ᑌᐱᓇᒃ ᒋᐅᑎᓂᒡ ᔓᓂᔭᐧᐊᓯᓐ ᐊᔕ ᑕᔥ ᐊᓂᑭᒋᓀᑕᐧᑲᓐ ᐅᑕᒥᓄᐧᐃᑫᑯᓇᓐ 
ᒋᑕᔑᑐᒋᑲᑌᒃ. ᐊᓂᔑᓇᐯ ᑲᔦ ᐧᐃᓴᑯᑌ ᑕᔑᑫᐧᐃᓇᓐ ᐅᑕᓂ ᓇᓇᑲᑕᐧᐁᑕᓇᐧᐊ ᐊᓐᑎ ᑫᑭᐅᒋ 
ᔓᓂᔭᑫᑕᒪᓱᐧᐊᐸᓐ ᑕᑯ ᑕᔥ ᐁᐧᐃᒪᓇᒋᑐᐧᐊᒡ ᐅᑕᓂᔑᓇᐯᐧᐃ ᐊᓂᑫᐃᔑᒋᑫᐧᐃᓂᐧᐊ ᐅᑕᑭᒥᐧᐊᒃ. 
 
ᐊᓐᑕᐧᐁᑕᐧᑲᓐ ᐃᑕᔥ ᓂᑕᓯᓂᑫᐧᐃ ᐅᓇᑯᓂᑫᐧᐃᓂᓇᓐ ᒋᑕᐧᑭᒪᑲᒃ ᑲᐊᓂᔑᐯᐸᑲᓂᓭᑭᓐ ᑫᑯᓇᓐ. ᑲᔦ 
ᑕᑯ ᒋᐃᔑ ᑲᐧᑫ ᑌᐧᐯᐧᐃᓇᑯᒋᑲᑌᒃ ᒋᐱᒥᐅᓐᑎᓂᑲᑌᑭᓐ ᐊᓯᓂᑫᐧᐃ ᑫᑯᓇᓐ ᑫᐅᒋ ᒥᓄᑐᑕᑯᐧᐊᒡ 
ᐅᓐᑌᕆᐅ ᑲᐃᔑᑕᐧᐊᒡ. 
 
ᐅᐅᒪ ᑕᔑᓐᒋᑫᐧᐃ ᒪᓯᓇᐃᑲᓂᒃ ᑲᐧᐊᐸᓐᑕᓐ ᑲᐱᑌᐱᐃᑲᑌᑭᓐ ᓇᓇᓐ ᑭᒋᑫᑯᓇᓐ ᑲᑭᐃᓀᑕᐧᑲᒃ 
ᒋᑭᑲᐧᑫ ᑕᔑᓐᒋᑲᑌᑭᐸᓂᓐ. ᓂᑭᐅᔑᓯᑐᒥᓐ ᑲᐃᔑᐸᑯᓭᑕᒪᒃ ᒋᐊᓂᔑ ᑲᔥᑭᒋᑲᑌᒃ ᐊᓂᐱᒪᓄᑲᑌᒃ, 
ᑲᔦ ᒋᐅᔑᐱᐊᒪᒃ ᑲᐃᓀᑕᒪᓐ ᑫᑭᓇᓇᑲᒋᒋᑲᑌᑭᓐ. ᐯᐯᔑᒃ ᑕᔑᓐᒋᑫᐧᐃᓇᓐ, ᓂᑭᐅᔑᐱᐊᒥᓐ 
ᑲᐧᑫᐧᑌᐧᐃᓇᓐ ᒋᐅᒋᐧᐃᒋᐃᑯᔭᓐ ᐊᓂᓐ ᑫᑭᓐ ᑫᐃᑭᑐᔭᓐ.  
 
ᑲᑭᓇ ᑫᑯᓇᓐ ᒋᑎᐱᔥᑯᒋᓭᑭᓐ ᐃᔑᐊᓐᑕᐧᐁᑕᐧᑲᓐ. ᑭᔥᐱᓐ ᐧᐁᐧᐁᓂ ᐃᔑᓭᒃ, ᒥᐃᒪ ᑲᑭᓇ 
ᑕᔑᑫᐧᐃᓇᓐ ᑫᐅᑎᓇᒧᐧᐊᒡ ᑲᐃᔑᒥᓄᓭᐃᐧᐁᒪᑲᑭᓐ ᒣᐧᑲ ᑲᐱᒪᓄᑲᑌᒃ ᐊᓯᓂᑫᐧᐃ ᐊᓄᑭᐧᐃᓐ, 
ᑲᐃᔑᐊᓐᑕᐧᐁᑕᒧᐧᐊᒡ ᒋᔑᐱᒪᓄᑲᑌᑭᓐ ᑕᑯ ᒋᑲᓇᐧᐁᑕᐧᑲᒃ ᐊᑭ ᑲᐃᔑᓇᐧᑲᒃ ᑲᑭᒋᓀᑕᒪᒃ.   
 
ᐅᑭᒪᐧᐃ ᐊᓄᑭᐊᑲᓐ ᒪᐃᑭᓪ ᒃᕋᐱᓪ 
ᐧᐁᑭᒪᐧᐊᑎᓯᒡ ᑲᐅᒋᓇᓇᑲᒋᑐᐧᐊᒡ ᑭᐧᐁᑎᓄᒃ ᐊᓄᑭᐧᐃᓇᓐ ᑲᔦ ᐊᓯᓂᑫᐧᐃᓐ 

ᐁᓇᐱ ᐧᐊᐸᓐᒋᑲᑌᒃ ᐅᓐᑌᕆᐅ ᐊᓯᓂᑫᐧᐃ ᐊᓄᑭᐧᐃᓐ  
 
ᐅᓐᑌᕆᐅ ᐊᑭᒃ ᒥᐅᒪ ᑲᓇᑕ ᐊᐱᒋ ᑭᒋᓂᐱᐧᐊ ᑲᐅᒋᐊᓄᑲᑌᒃ ᐊᓯᓂᑫᐧᐃᓐ, ᑯᒋᐱᑯ 28 ᐱᕐᓭᓐᑦ 
ᑭᐅᓐᒋᑕᒪᓱᒪᑲᓐ 2007 ᑲᑭᑭᓄᐧᐃᓄᐧᐊᒃ, ᒪᒪᐤ $10.7 ᐱᓕᔭᓐ ᑭᐃᓇᑭᒋᑫᒪᑲᓐ ᐁᐱᒋᑭᑕᑭᓐᑌᒃ. 
ᓇᓇᑐᐊᓯᓂᑫᐧᐃ ᐸᓇᒋᒋᑫᐧᐃᓐ ᐅᐅᒪ ᐅᓐᑌᕆᐅ ᓂᐧᐊ ᑭᐅᒋᓇᓐᑭᓭ ᓇᔥᑫ ᒣᐧᑲ 2002 $120 
ᒥᓕᔭᓐ ᑭᐸᓇᒋᒋᑫᓭ ᒣᐧᑲ 2007 $500 ᒥᓕᔭᓐ ᑭᐸᓇᒋᒋᑫᓭ. ᓄᑯᒻ 2008 ᑲᑭᑭᓄᐧᐃᓄᐧᐊᒃ ᐊᐧᐊᔑᒣ 
$625 ᒥᓕᔭᓐ ᑕᐸᓇᒋᒋᑫᐧᐊᒃ ᐃᓀᑕᒧᒃ.     
 
ᐅᓐᑌᕆᐅ ᓂᑲᓂᓯᒪᑲᓐ ᑲᐅᑎᓂᐧᑕ ᐯᐸᑲᓐ ᔓᓂᔭᐧᐊᓯᓂᒃ. ᒥᐅᒪ ᑲᔦ ᐯᔑᒃ ᑲᓂᑲᓂᓯᒪᑲᒃ ᒥᑕᓱ 
ᑲᐅᒋᐅᔑᐃᐧᑕ ᑲᑯᓯᐧᑲᐱᑭᓯᒡ ᐊᓯᓐ, ᑲᐧᐊᐱᔥᑭᓯᒡ ᑲᔦ ᓴᓭᑲᐧᐊᐱᒃ ᑲᔦ ᑲᐅᒋ ᓂᑲᓂᒪᑲᒃ ᒥᓯᐧᐁᑲᒥᒃ 
ᓂᔑᑕᓇ ᑲᐅᒋᐅᔑᐃᐧᑕ ᐯᐸᑲᓐ ᑲᑭᑕᑭᓐᓱᐧᐊᒡ ᔓᓂᔭᐧᐊᓯᓂᒃ. ᒣᐧᑲ 43 ᐊᓯᓂᑫᐧᐃᑲᒥᑯᓐ ᐊᔭᒪᑲᓄᓐ 
ᐧᐊᑲᐃ ᐅᓐᑌᕆᐅ, 28 ᑲᑕᔑᒧᓇᐃᑲᓱᒡ ᐊᓯᓐ, 14 ᑯᑕᑭᔭᓐ ᐊᓯᓂᑫᐧᐃᑲᒥᑯᓐ 
ᑲᔦ ᐅᓐᑌᕆᐅ ᓂᑕᒻ ᔓᓂᔭᐧᐊᓯᓂᐧᐃ ᐱᐧᐊᐱᑯᑲᓐ.       
 
ᐊᓯᓂᑫᐧᐃ ᐊᓄᑭᐧᐃᓂᒃ ᐊᓄᑭᐊᑲᓂᐧᐃᐧᐊᒃ 100,000 ᐅᓐᑌᕆᐅ ᑲᐃᔑᑕᐧᐊᒡ. 
ᑲᔦ ᑕᓱᑕᐧᐊᑌ ᐱᒥᐅᓐᑎᓯᐧᐊᒃ ᐊᐧᐊᔑᒣ ᐊᐱᑕ ᐃᔥᐱ ᐅᓐᑎᓯᐧᐊᒃ ᐱᒋᐧᐃᓐ 
ᑯᑕᑭᔭᓐ ᐊᓄᑭᐃᑯᐧᐃᓇᓐ ᑲᑕᓇᓄᑭᐃᐧᑕ. ᑲᔦ ᑕᓱᐱᐳᓐ ᒧᐊᓯᓂᑫᐧᐃ ᐊᓄᑭᐧᐃᓂᒃ ᐅᓐᑎᓇᑲᓂᐧᐃ $1 
ᐱᓕᔭᓐ ᐁᔑᐸᑭᑎᓇᑲᓂᐧᐃᒡ ᐅᓐᑌᕆᐅ ᔓᓂᔭᑫᐧᐃᓂᒃ ᑲᔦ ᐅᒋ ᐧᐃᑐᑭᑲᑌᐧᐊᓐ ᐊᐧᐊᔑᒣ ᑭᒋᒥᑕᐧᓴᒃ 
ᐊᓄᑭᐧᐃ ᐱᒥᐧᐃᒋᑫᐧᐃᓇᓐ.     
 
ᐊᓯᓂᑫᐧᐃᓐ ᑲᐃᔑᑭᑫᓐᒋᑲᑌᒃ ᐸᔑᒋᔥᑲᒪᑲᓐ ᑲᐃᔑᔭᑭᓐ ᐊᓯᓂᑫᐧᐃᓇᓐ ᑲᔦ ᓇᓇᑐᐊᓯᓂᑫᐧᐃᑲᒥᑯᓐ. 
 
ᑐᕋᓐᑐ ᐃᔑᐊᔭᒪᑲᓂ ᐅᔓᓂᔭᐧᐃᑲᒥᒃ ᐊᓯᓂᑫᐧᐃ ᐊᓄᑭᐧᐃᓐ ᑲᐅᑭᒪᐧᐃᔥᑲᒧᐧᐊᒡ. ᓄᑯᒻ 
ᑲᑭᑭᓄᐧᐃᓄᐧᐊᒃ ᑐᕋᓐᑐ ᑲᑕᓇᑕᐧᐊᑌᑭᓐ ᐊᒋᑫᐧᐃᓇᓐ ᑭᐅᔑᐱᐃᑲᑌᐧᐊᓐ ᐊᐧᐊᔑᒣ ᐁᐊᔭᐧᐊᒡ 1,400 
ᐊᓯᓂᑫᐧᐃᓇᓐ ᑲᐱᒥᐧᐃᑐᐧᐊᒡ ᐊᐧᐊᔑᒣ ᑫᑲ $380 ᐱᓕᔭᓐ ᐁᐱᒋᑭᑕᑭᓐᑌᓂᒃ. ᐊᐧᐊᔑᒣ ᑕᔥ ᐊᐱᑕ 
ᐃᓂᑯᒃ ᑲᑕᔑᐧᐊᒡ ᐅᐅᒪ ᑲᐊᐱᑕᑲᒥᑲᒃ ᑲᐱᒥᐧᐃᑐᐧᐊᒡ ᐊᓯᓂᑫᐧᐃ ᐊᓄᑭᐧᐃᓂ ᑲᔦ ᐊᐧᐊᔑᒣ 
ᐊᒋᑫᐧᐃᓇᓐ ᐊᔭᐧᐊᓐ ᐱᒋᐧᐃᓐ ᑯᑕᑭᔭᓐ ᐅᐅᒪ ᑲᐊᐱᑕᑲᒥᑲᒃ. 
 
ᑐᕋᓐᑐ ᑲᔦ ᐃᔑᐊᔭᒪᑲᓄᓐ ᐊᐧᐊᔑᒣ 400 ᐊᓯᓂᑫᐧᐃ ᐊᓄᑭᐧᐃᑲᒥᑯᓐ ᑲᔦ ᓇᓇᑐᐊᓯᓂᐧᐁ 
ᐊᓄᑭᐧᐃᑲᒥᑯᓐ ᑲᔦ 260 ᑯᑕᑭᔭᓐ ᐊᓯᓂᑫᐧᐃ ᐊᓄᑭᐧᐃᑲᒥᑯᓐ.   
 
ᐅᓐᑌᕆᐅ ᐊᓯᓂᑫᐧᐃ ᐊᓄᑭᐧᐃᓐ ᑲᐃᒋᑲᑌᒃ ᐸᑎᓄᐧᐊᒃ ᐊᐧᐃᔭᒃ ᐅᐅᒪ ᑲᐅᒋ ᐸᐸᒥᓯᐧᐊᒡ (ᑕᐱᔥᑯ 
ᑲᓇᓇᑐᓯᓂᐧᐁᒡ) ᑲᔦ ᑲᒥᒐᑭᓐ ᑲᔦ ᑲᐊᑲᓯᑭᓐ ᐊᓄᑭᐧᐃᓇᓐ ᐃᔑᓂᑲᑌᐧᐊᓐ ᑭᒋᐊᓄᑭᐧᐃᓇᓐ ᑲᔦ 
ᐊᓄᑭᐧᐃᓀᓴᓐ.  
 
ᑲᒥᒐᑭᓐ ᐊᓯᓂᑫᐧᐃ ᐊᓄᑭᐧᐃᓇᓐ ᐅᐱᒥᑎᐸᐊᓇᐧᐊ ᓂᑕᒻ ᑲᓇᓇᑯᐊᓯᓂᐧᐊᑕᒧᐧᐊᒡ ᐃᐃᒪ ᑲᑭᐅᒋ 
ᔓᓂᔭᑲᑫᐧᐊᒡ ᐊᓯᓂᓐ ᑲᑭᒧᓇᐧᐊᐧᐊᒡ ᐱᑯ ᐊᓐᑎ ᐃᓇᑫ. ᐃᓂᐧᐁᓂᐧᐊᓐ ᐧᐃᓐ ᓇᓇᑐᐊᓯᓂᐧᐁᐧᐃ 
ᐊᓄᑭᐧᐃᓀᓴᓐ ᐃᔑᒋᑫᐧᐊᒃ ᐸᐧᑲᓇ ᐱᑯ ᐅᑯᒋᑐᓇᐧᐊ ᐁᐅᒋᑎᐸᐃᑫᓯᑐᐧᐊᒡ ᐅᐱᒥᐧᐃᒋᑫᐧᐃᓂᐧᐊ 
ᑲᑭᐊᑕᐧᐊᑫᐧᐊᒡ ᐊᒋᑫᐧᐃᓇᓐ ᑌᑎᐸᑲᒥᒃ ᑫᒪ ᑲᐅᒋᑎᐱᓇᐧᐁ ᐱᒥᐧᐃᑐᓂᒡ ᐊᑕᐧᐁᐧᐃᓇᓐ ᑲᔦ ᑲᐅᒋ 
ᒪᒪᐧᐃ ᐱᒥᐧᐃᑐᐧᐊᒡ ᐊᑕᐧᐁᐧᐃᓇᓐ. ᐊᓄᑭᐧᐃᓀᓴᓐ ᓂᑕᐃᔑᒋᑫᐧᐊᒃ ᐁᐊᑕᐧᐊᑫᐧᐊᒡ ᑲᒥᓄᓭᓂᑭᓐ 
ᑫᑯᓇᓐ ᑭᒋᐊᓄᑭᐧᐃ ᐱᒥᐧᐃᒋᑫᐧᐃᓇᓐ ᑫᐊᓄᒋ ᐅᔑᓯᒋᑲᑌᑭᓐ ᑫᑯᓇᓐ. 500 ᐊᔭᒪᑲᓄᓐ 
ᑭᒋᐊᓄᑭᐧᐃᓇᓐ ᑲᔦ ᐊᓄᑭᐧᐃᓀᓴᓐ ᐅᐅᒪ ᐅᓐᑌᕆᐅ. 
 

ᐊᓯᓂᑫᐧᐃ ᐱᒥᐧᐃᒋᑫᐧᐃᓇᓐ 
ᐅᐅᒪ ᑲᓇᑕ ᒥᐅᒪ ᒪᐧᐊᒡ 
ᐁᐸᑎᓄᐧᐊᒡ ᐊᓂᔑᓇᐯᒃ 
ᑲᐊᓄᑭᐊᑲᓂᐧᐃᐧᐊᒡ. 

ᑲᐯᔑᑯ ᓇᓇᑐᐊᓯᓂᐧᐁᐧᐊᒡ ᐃᔑᑕᑯᓭᐧᐊᒃ ᑲᑲᐧᑫᒪᑕᓄᑲᑕᒧᐧᐊᒡ ᐊᓯᓂᑫᐧᐃ ᐊᓄᑭᐧᐃᓇᓐ 
ᑲᐅᒋᐱᒥᐧᐃᒋᑲᑌᑭᓐ. ᐊᐧᐊᔑᒣ 6000 ᐊᔭᐧᐊᒃ ᐅᓇᓇᑐᐊᓯᓂᐧᐁᒃ ᐅᐅᒪ ᐅᓐᑌᕆᐅ, ᒥᐅᒪ ᒪᐧᐊᒡ 
ᐁᐅᒋᐸᑎᓄᐧᐊᒡ ᐅᐧᐁᓂ ᑲᐱᒥᐧᐃᑐᐧᐊᓵ ᑕᐱᔥᑯ ᐊᓄᑭᐧᐃᓂ. ᐅᓇᓇᑐᐊᓯᓂᐧᐁᒃ ᑕᑭ ᑎᐯᓂᒥᑎᓱᐧᐊᒃ, 
ᒋᑭᑭᓇᐧᐊᒋᑐᐧᐊᒡ ᑲᐧᐃᐃᔑ ᐸᐯᐧᑲᑕᐃᑫᐧᐊᒡ. ᑲᔦ ᑕᔥ ᑕᑭᐊᓄᑭᐊᑲᓂᐧᐃᐧᐊᒃ ᐊᓄᑭᐧᐃᓀᓯᒃ 
ᒋᓇᓇᑐᐊᓯᓂᐧᐁᒡ ᑲᔦ ᒋᑭᑭᓇᐧᐊᒋᑐᒡ ᑫᐃᔑᒪᑕᓄᑭᓂᒡ.  
 
ᐁᓇᐸᑕᒃ ᑲᐧᐃ ᓇᐱᐧᐊᐸᓐᒋᑲᑌᒃ  
 
ᐅᓐᑌᕆᐅ ᐅᑭᒪᐧᐃᓐ ᐅᐧᐃᐅᔥᑭ ᐅᔑᓯᑐᓐ ᐅᑕᓯᓂᑫᐧᐃ ᐊᓄᑭᐧᐃᓐ ᑲᐃᓇᑯᓂᑲᑌᓂᒃ ᐃᐃᒪ 
ᐅᑐᓇᑯᓂᑫᐧᐃᓐ ᒋᐅᒋ ᑎᐱ ᑲᓇᐧᐊᐸᒋᑫᒪᑲᑎᓂᒃ ᑲᔦ ᒧᔕᒃ ᒋᔑᑲᓇᐧᐊᐸᒋᑫᒪᑲᓂᒃ ᑫᐧᐃᒋᐃᑯᐧᐊᒡ 
ᐊᐧᐃᔭᒃ ᐅᐅᒪ ᐅᓐᑌᕆᐅ ᑲᐃᔑᑕᐧᐊᒡ ᒋᔑᐱᒥ ᒥᓄᔥᑲᒪᑲᓂᒃ, ᑕᑯ ᑲᔦ ᒋᐅᒋ ᐧᐃᒋᑲᐸᐧᐃᒋᑲᑌᒃ 
ᑫᐅᒋ ᐧᐊᓂᔥᐧᑫᒋᑫᒪᑲᓯᓄᒃ ᐊᓯᓂᑫᐧᐃ ᐊᓄᑭᐧᐃᓐ. 
 
ᑲᐧᐃᐅᔥᑭᐅᔑᓯᒋᑲᑌᒃ ᑕᐃᔑᐧᐃᒋᐃᐧᐁᒪᑲᓐ ᐊᓯᓂᑫᐧᐃ ᐅᓇᑯᓂᑫᐧᐃᓐ ᒋᒥᓄᐧᐃᒋᐧᐃᑎᒪᑲᒃ ᓄᑯᒻ 
ᑲᑭᔑᑲᒃ ᑲᑭᒋᓀᒋᑲᑌᒃ ᑕᑯ ᒋᐱᒥ ᑲᓇᐧᐁᑕᐧᑲᒃ ᐊᓄᑭᐧᐃᓐ ᒋᐧᐃᒋᐃᐧᐁᒪᑲᒃ ᐅᓐᑌᕆᐅ ᐱᒪᒋᐅᓐ.  
 
ᑲᐧᐃᐃᔑ ᒪᑕᓄᑲᑌᒃ ᐧᐃᒋᑲᐸᐧᐃᒋᑲᑌᓂ ᐅᓐᑌᕆᐅ ᑭᒋᐅᑭᒪ ᐧᑕᓪᑎᓐ ᒥᒃᑭᓐᑎ ᑲᑭᐸᑭᑎᓇᓐᑭᐸᓐ 
ᐅᑎᐸᒋᒧᐧᐃᓐ ᒍᓚᔾ ᑭᓯᔅ 14, 2008 ᑭᒋ ᑭᐧᐁᑎᓄᒃ ᐅᔑᓯᒋᑫᐧᐃᓐ, ᑕᑯ ᑲᑭᐃᔑ ᐊᔓᑕᒪᑫᒡ ᐊᓂᓐ 
ᐅᑭᒪᐧᐃᓐ ᑫᐃᔑ ᐅᔥᑭᓇᑯᑐᒡ ᐊᓯᓂᐧᑫᐧᐃ ᐊᓄᑭᐧᐃ ᐱᒥᐧᐃᒋᑫᐧᐃᓇᓐ ᑲᐃᔑᐱᒥᐧᐃᑐᐧᐊᒡ ᓇᐧᐊᒡ 
ᒋᐅᒋ ᑎᐸᐸᒥᐧᑕ ᑲᑎᐱᓇᐧᐁᐧᐃᓯᐧᐊᒡ ᐅᑕᑭᒥᐧᐊ ᑲᔦ ᐊᓂᔑᓇᐯᐧᐃ ᑕᔑᑫᐧᐃᓇᓐ. 
 
ᑕᐃᔑ ᓂᑲᓂᑲᓇᐧᐊᐸᒋᑫᒪᑲᓐ ᑫᒋᓇᒡ ᓂᑲᓐ ᒋᑲᑲᓄᓂᐧᑕ ᑲᔦ ᑫᐃᔑᐅᔑᓯᑕᒪᐧᐃᐧᑕ ᐊᓂᔑᓇᐯᒃ ᑲᔦ 
ᐧᐃᓴᑯᑌᐧᐃᓂᓂᐧᐊᒃ. 
 
ᐧᐃᒋᑲᐸᐧᐃᒋᑲᑌᓂ ᐅᓐᑌᕆᐅ ᑭᒋᐅᑭᒪ ᑲᑭᐃᔑᐸᑭᑎᓂᑎᓱᐸᓐ ᒣᐧᑲ 
ᒪᑯᔐᑭᔑᑲᓐᑭᓯᔅ 2007 ᒋᐅᔥᑭᓇᑯᒋᑲᑌᒃ ᐊᓯᓂᑫᐧᐃ ᐅᓇᑯᓂᑫᐧᐃᓐ 
ᒋᔑᐧᐃᒋᐧᐃᑎᒪᑲᒃ ᑲᐃᔑᐊᓐᑕᐧᐁᑕᒧᐧᐊᒡ ᒋᐊᓂᔑᐱᒋᓂᔥᑲᐧᐊᒡ ᐅᓐᑌᕆᐅ 
ᑲᐃᔑᑕᐧᐊᒡ. 
 
ᑲᔦ ᑕᑕᔑᓐᑌ ᑲᐧᐃᔑᐅᔑᓯᒋᑲᑌᒃ ᒋᐸᑲᑭᓇᑯᒋᑲᑌᒃ ᑲᔦ ᒋᐅᔥᑭᓇᑯᒋᑲᑌᒃ 
ᐊᑭᐧᐃ ᐅᓐᑎᓂᑫᐧᐃ ᐱᒥᑲᓇᐧᐁᓐᒋᑫᐧᐃᓇᓐ ᒋᐊᐸᑕᒃ ᑫᒥᓄᓭᒃ ᓂᑲᓐ 
ᑲᑲᓄᓂᑎᐧᐃᓐ ᑲᔦ ᒋᐅᓂᔑᔑᒃ ᐅᐧᐃᑕᓄᑭᒥᑯᐧᐃᓂᐧᐊ ᐊᓂᔑᓇᐯᒃ. 
 
ᑫᐃᔑᒋᑫᔭᓐ ᐧᐃᐱᑕᐧᑭᔭᓐ 
 
ᐅᑭᒪᐧᐃᓐ ᑭᐧᐁᑎᓄᒃ ᐊᓄᑭᐧᐃᓐ ᑲᔦ ᐊᓯᓂᑫᐧᐃᓐ ᐅᑲ ᓂᑲᓂᔥᑲᓐ 
ᓇᑭᔥᑲᑫᐧᐃᓇᓐ ᐧᐁᑎ ᑎᒥᓐᔅ (ᐅᐸᐅᐧᐃᑭᓯᔅ 11), ᓴᑦᐯᕆ ᐅᑌᓇᒃ (ᐅᐸᐅᐧᐃᑭᓯᔅ 13), ᑲ ᑕᓐᑐᕐ ᐯ 
ᐅᑌᓇᒃ (ᐅᐸᐅᐧᐃᑭᓯᔅ 18), ᑭᓐᔅᑕᓐ ᐅᑌᓇᒃ (ᐅᐸᐅᐧᐃᑭᓯᔅ 28) ᑲᔦ ᑐᕋᓐᑐ ᑭᒋᐅᑌᓇᒃ 
(ᐧᐊᑌᐸᑲᐧᐃᑭᓯᔅ 8). ᐃᓇᐱᓐ ᐅᐅᒪ www.ontario.ca/miningact ᑫᔭᐱ ᐧᐃᓐᑕᒪᑫᐧᐃᓐ 
ᒋᐧᐃᓐᑕᒪᑯᔭᓐ  ᒪᐧᐊᒋᐃᐧᐁᐧᐃᓐ. 
 
ᑲᔦ ᑭᑕᓇᐧᑫᐧᐁᔑᑐᓐ ᐅᐅᐧᐁ ᐧᐃᓐᑕᒪᑫᐧᐃ ᐅᔑᐱᐃᑲᓐ ᐊᑭᐧᐃ ᑲᓇᐧᐁᓐᒋᑫᐧᐃᓂᒃ ᑲᐅᒋᑎᐯᓐᒋᑲᑌᒃ 
ᑫᒪ ᑲᔦ ᐧᐃᐱᐅᔑᐱᐃᑫᔭᓐ ᐱᐧᐊᐱᑯᒃ miningact@ontario.ca.  ᐅᐅᒪ ᐃᔑᓂᔕᐊᓐ ᑭᔥᐱᓐ 
ᐧᐃᐱᐅᔑᐱᐃᑫᔭᓐ ᒐᐸᔑᔥ ᑲᐅᔑᐱᐃᑲᑌᒃ: 
 
Ministry of Northern Development and Mines 

ᑲᐧᐃᐊᓂᔑᐅᔑᓯᒋᑲᓂᐧᐊᒃ 
 
ᑭᐸᑭᑎᓂᑲᑌᐸᓐ ᒥᑭᓯᐧᐃᑭᓯᔅ 
2006, ᐅᐅᐧᐁ ᐅᓐᑌᕆᐅ ᐊᓯᓂᑫᐧᐃ 
ᐅᓇᑯᓂᑫᐧᐃᓐ ᑫᐱᒥᓂᔕᐃᑲᑌᒃ 
ᑭᐅᔑᐱᐃᑲᑌ ᓂᑲᓐ ᑫᔑᐅᓇᒋᑲᑌᒃ 
ᐊᓯᓂᑫᐧᐃ ᐊᓄᑭᐧᐃᓐ ᐅᐅᒪ 
ᐅᓐᑌᕆᐅ.  
 
ᐅᑲᓇᐧᐊᐸᒥᑯᓐ ᐅᑭᒪᐧᐃᓐ ᐧᐁᐧᐁᓂ 
ᒋᑲᓇᐧᐁᓐᑕᒃ ᑫᓂᔑ ᐱᒪᓄᑲᑌᒃ 
ᐊᓯᓂᑫᐧᐃ ᐊᓄᑭᐧᐃ 
ᐱᒥᐧᐃᒋᑫᐧᐃᓇᓐ ᐅᐅᒪ ᐅᓐᑌᕆᐅ 
ᐊᑭᒃ. 

99 Wellesley Street West 
Room 5630 
Toronto, Ontario 
M7A 1W3 
 
ᑲᑭᓇ ᐧᐃᓐᑕᒪᑫᐧᐃᓇᓐ ᐊᓐᑕᐧᐁᒋᑲᑌᐧᐊᓐ ᒋᐱᒋᓂᔕᐊᒣᒃ ᒋᐧᐸ ᐅᐱᒪᐊᒧᑭᓯᔅ 15. ᓂᐧᐃᐱᓐᑎᑲᑐᒥᓐ 
ᐅᓇᑯᓂᑫᐧᐃᓐ ᒥᓇᐧᐊ ᒪᑕᓄᑭᐧᐊᒡ ᐅᓇᑯᓂᑫᐧᐃᑲᒥᑯᒃ, ᑭᔥᐱᓐ ᔕᐳᓂᑲᑌᒃ ᒥᐧᐁ ᑕᔥ ᒋᐅᔥᑭᓭᒃ 
ᐅᓇᑯᓂᑫᐧᐃᓇᓐ ᒥᓇᐧᐊ ᑭᑭᓄᐧᐃᓂᐧᐊᒃ. 
 
ᐅᑭᒪᐧᐃᓐ ᑕᐊᓐᑕᐧᐃ ᐧᐊᐧᐃᓐᑕᒪᑫ ᐊᓂᔑᓇᐯᐧᐃ ᑕᔑᑫᐧᐃᓇᓐ ᑲᔦ ᐧᐃᓴᑯᑌᐧᐃ ᑕᔑᑫᐧᐃᓇᓐ 
ᑫᐧᐃᓇᐧᐊ ᒋᑲᐧᑫᒋᒪᑲᓂᐧᐃᐧᐊᒡ ᐁᓀᑕᒧᐧᐊᐧᑫᓐ ᑲᑭᓇᑭᔥᑲᐧᐊᐧᐊᒡ ᐅᑕᔑᑫᐧᐃᓂᐧᐊᒃ ᑲᓂᑲᓂᔥᑲᒪᑯᐧᐊᒡ 
ᑲᔦ ᐱᒥᐧᐃᒋᑫᐧᐃᓇᓐ ᑲᐊᓄᑲᑕᒧᐧᐊᒡ. ᒥᓇᐧᐊ ᑕᔥ ᑕᐃᔑᓂᔕᐊᒪᐧᐊᑲᓂᐧᐃᐧᐊᒃ ᐅᐧᐁᓂ ᐧᐃᓐᑕᒪᑫᐧᐃ 
ᒪᓯᓇᐃᑲᓂ ᑲᑭᓇ ᑲᐊᔭᑭᓐ ᐊᓂᔑᓇᐯᐧᐃ ᑕᔑᑫᐧᐃᓇᓐ ᑲᔦ ᐊᓂᔑᓇᐯᐧᐃ ᐱᒥᐧᐃᒋᑫᐧᐃᓇᓐ ᐅᐅᒪ 
ᑌᑎᐸᐃ ᐅᓐᑌᕆᐅ ᑲᐊᔭᑭᓐ, ᑕᐊᓐᑐᒪᐧᐊᒃ ᐃᑕᔥ ᐊᐸᓐ ᒋᐱᐧᐃᓐᑕᒧᐧᐊᒡ ᐊᓂᓐ ᐁᐃᓀᓐᑕᒧᐧᐊᒡ. 
ᐸᒪ ᐊᐱ ᐊᓂᓂᑲᓐ ᑕᐊᓂ ᐅᔑᓯᒋᑲᑌᐧᐊᓐ ᓇᑭᔥᑲᑫᐧᐃᓇᓐ ᒥᓯᐧᐁ ᐅᐅᒪ ᐅᓐᑌᕆᐅ ᐊᑭᒃ.   
  
ᑫᔭᐱ ᐧᐃᑭᑫᓐᑕᒪᓐ ᑲᐧᐃ ᓇᐱᐧᐊᐸᓐᒋᑲᑌᒃ ᑲᔦ ᑲᐧᐃᐊᓂᔑ ᐅᔥᑭ ᐅᔑᓯᒋᑲᑌᒃ, ᐅᐅᒪ ᐱᑭᑭᑐᓐ 1-
888-415-9845 ᑫᒪ ᐱᐧᐊᐱᑯᒃ ᐱᐅᔑᐱᐃᑫᓐ ᐅᐅᒪ miningact@ontario.ca 
 
ᐁᓂᓯᑐᑕᑯᒧᒋᑲᑌᒃ ᑲᐧᐃᐃᔑ ᐅᔥᑭᐅᔑᓯᒋᑲᑌᒃ   
 
ᐅᓐᑌᕆᐅ ᐅᑭᒪᐧᐃᓐ ᐧᐃᐃᔑᒋᑫ ᑌᐧᐯ ᒋᐃᔑᓇᐧᑲᓂᒃ ᐊᓯᓂᑫᐧᐃ ᐊᓄᑭᐧᐃᓇᓐ ᑲᐅᔥᑲᓄᑲᑌᑭᓐ 
ᒋᐧᐊᐧᐁᓇᐸᒋᑲᑌᒃ ᓂᑲᓐ ᒋᐱᒥ ᐧᐃᑐᑲᑫᒪᑲᒃ ᐅᐅᒪ ᐅᓐᑌᕆᐅ ᑲᔦ ᒋᑎᐸᐸᒋᑲᑌᑭᓐ ᑕᔑᑫᐧᐃᓇᓐ.  
 
ᐧᑕᓪᑎᓐ ᒥᓐᑭᓐᑎ ᐅᑭᐸᔭᑌᐧᐃᓐᑕᓐ ᑲᐧᐃᔑ ᐅᔥᑭᐅᔑᓯᒋᑲᑌᒃ ᐊᓯᓂᑫᐧᐃ ᐅᓇᑯᓂᑫᐧᐃᓐ ᐊᐱ 
ᑲᑭᐸᑭᑎᓇᑭᐸᓐ ᐅᑎᐸᒋᒧᐧᐃᓐ ᑫᐃᔑᓇᐧᑲᒃ ᐅᓐᑌᕆᐅ ᑭᒋ ᑭᐧᐁᑎᓄᒃ ᐅᔑᓯᒋᑫᐧᐃᓐ ᒣᐧᑲ ᒍᓚᔾ 
ᑭᓯᔅ 14, 2008. 
   
ᑕᐅᔥᑭᐅᔑᓯᒋᑲᑌ ᑲᐃᔑᐱᒥᐧᐃᑐᐧᐊᒡ ᑲᒧᓇᐊᓯᓂᐧᐁᐧᐊᒡ ᑲᑎᐸᐊᑭᐧᐊᒡ ᑲᔦ ᑲᓇᓇᑐᐊᓯᓂᐧᐁᐧᐊᒡ 
ᒋᒪᓇᒋᑐᐧᐊᒡ ᑲᐃᔑᑕᑎᐯᑕᐧᑲᓂᒃ ᐊᑭᓂ ᑲᔦ ᐊᓂᔑᓇᐯᒃ ᑲᐃᔑᐅᑕᑭᒥᐧᐊᒡ, ᑭᐃᑭᑐ.  
 
ᐅᑭᒪᐧᐃᓐ ᑭᐃᑭᑐ ᑲᐧᐃ ᑲᐧᑫᑌᐱᓂᑲᑌᒃ ᐅᔑᓯᒋᑫᐧᐃᓐ ᑭᒋ ᑭᐧᐁᑎᓄᒃ ᑲᔦ ᒥᓯᐧᐁ ᐅᓐᑌᕆᐅ, ᒪᔭ 
ᐱᑯ ᑎᐱᓭᒃ ᐊᔭᐧᑲᒥᒋᑫᐧᐃᓂᒃ ᑲᔦ ᐊᓄᑭᐧᐃᓂᒃ. ᐅᑭᒪᐧᐃᓐ ᐊᓐᑕᐧᐁᑕᒻ ᐊᓯᓂᑫᐧᐃᓐ ᒋᐱᒥ 
ᒪᔥᑲᐧᐃᑲᐸᐧᐃᒪᑲᒃ. ᑲᔦ ᑕᔥ ᑫᐱᒥᓂᔕᐃᑲᑌᑭᓐ ᒋᐃᔑᓇᐃᓇᐧᑲᑭᓐ ᑲᔦ ᐊᓂᔑᓇᐯᒃ 
ᐅᑭᑭᓇᐧᐊᑕᑭᓱᐧᐃᓂᐧᐊ ᑲᔦ ᑲᐃᔑᐊᓐᑕᐧᐁᑕᒧᐧᐊᒡ ᒋᑭᒋᓀᒋᑲᑌᓂᑭᓐ. 
 
ᓂᑭᐃᓀᑕᒥᓐ ᐸᒪ ᐁᑕ ᑭᐃᔥᐧᑲ ᑲᑲᓄᓂᐧᑕ ᑲᔦ ᑭᐃᔥᐧᑲ ᐅᓀᑕᒧᓂᐧᑕ ᐊᓂᔑᓇᐯᒃ ᐊᒥᐊᐱ ᑫᑭ 
ᓇᓇᑐᐊᓯᓂᐧᐁᐧᐊᐸᓐ ᑲᔦ ᒧᓇᐊᓯᓂᐧᐁᐧᐊᐸᓐ ᑲᒧᓇᐊᓯᓂᐧᐁᐧᐊᒡ, ᑭᐃᑭᑐ ᐅᑭᒪᐧᐃᓐ. 
   
ᑭᐧᐃᓐᑕᒻ ᑲᔦ ᐅᓐᑌᕆᐅ ᐅᑭᒪᐧᐃᓐ ᑲᐧᐃᐅᔑᓯᑐᒡ ᑫᐊᐸᑕᒃ ᑫᐅᒋ ᓀᓇᐧᐃᓇᒪᑎᓇᓂᐧᐊᒃ 
ᑫᒥᓄᓭᐧᐊᑲᓂᐧᐊᒃ ᑫᐧᐃᓇᐧᐊ ᐊᓂᔑᓇᐯᒃ ᒋᐧᐃᒋᐃᑯᐧᐊᒡ ᐊᑭᒃ ᑫᑯᓇᓐ ᑲᐅᒋ ᔓᓂᔭᑲᑌᓂᒃ.  
 
ᑕᓯᓐ ᑫᑯᓇᓐ ᑲᑭᐱᐊᐃᔑᑭᑫᓐᒋᑲᑌᑭᓐ   
 
ᐅᑎᔥᑯᓂᑲᓂᐧᐊᒃ ᐊᓂᔑᓇᐯᒃ ᑲᑭᑕᔑ ᓇᑭᔥᑲᐧᐃᐧᑕ 

ᒣᐧᑲ ᑭᔐᑭᓯᔅ 2007, ᐅᑭᒪᐧᐃᓐ ᑭᐧᐁᑎᓄᒃ ᑲᔦ ᐊᓯᓂᑫᐧᐃᓐ ᐅᑭᐸᑭᑎᓇᓐ ᑕᔑᓐᒋᑫᐧᐃ ᒪᓯᓇᐃᑲᓂ 
ᐁᐃᔑᓂᑲᑌᓂᒃ ᐁᒪᑕᓄᑲᑌᒃ ᐊᓂᔑᓇᐯᒃ ᓂᑲᓐ ᐅᑭᑫᑕᒧᐃᑯᐧᐃᓂᐧᐊ ᑲᐧᐃᐃᔑ ᐅᔥᑭᐊᓄᑲᑌᒃ 
ᐊᓯᓂᑫᐧᐃᓐ, ᑭᐅᓇᐸᒋᑲᑌᐧᐊᓐ ᐃᑕᔥ ᑫᓂᔑᒪᑕᓄᑲᒋᑲᑌᒃ ᒋᓇᐃᓇᐧᑲᒃ ᐊᓂᔑᓇᐯᒃ 
ᐅᓇᑭᔥᑲᑯᐧᐃᓂᐧᐊ.  
 
ᑌᑎᐸᐃ ᐅᓐᑌᕆᐅ ᑭᐸᐸᔭ ᐅᑭᒪᐧᐃᓐ ᑕᔑᑫᐧᐃᓇᓐ ᑲᐃᔑᑕᐧᑲᑭᓐ ᐁᑭᐊᓐᑐ ᓇᓇᑭᔥᑲᑫᒡ, 
ᐅᑭᓇᓇᑭᔥᑲᐧᐊᓐ ᐊᓂᑦ ᑲᐅᑭᒪᐧᐃᔥᑲᒧᐧᐊᒡ ᐱᒥᐧᐃᒋᑫᐧᐃᓇᓐ ᑲᔦ ᐅᑭᒪᑲᓇᒃ ᑲᐸᐱᑭᔑ 
ᐧᐃᑕᓄᑭᒥᑎᐧᐊᒡ, ᑲᔦ ᐧᐃᓴᑯᑌᐧᐃᓂᓂᐧᐊᒃ ᐅᓐᑌᕆᐅ ᑲᐃᔑᑕᐧᐊᒡ, ᑲᔦ ᐅᑭᐸᑭᑎᓇᓐ ᐊᓂᑦ 
ᑭᑭᓄᐊᒪᑫ ᒪᐧᐊᒋᐃᐧᐁᐧᐃᓇᓐ. ᑕᐧᓴᔦᒃ ᑲᑭᐱᔑ ᐊᔭᑭᓀᔥᑲᔭᒃ, ᓂᑭᐧᐊᐧᐃᑕᒪᑯᒥᓐ ᐊᓂᔑᓇᐯᐧᐃ 
ᑕᔑᑫᐧᐃᓇᓐ ᐯᐸᑲᓐ ᐁᔑᓇᓇᑲᑕᐧᐁᑕᒧᐧᐊᒡ ᐊᓯᓂᑫᐧᐃ ᐊᓄᑭᐧᐃᓇᓐ ᑲᔦ ᐊᓂᓐ ᐁᔑᐊᓐᑕᐧᐁᑕᒧᐧᐊᒡ 
ᒋᔑᐱᒥ ᐧᐊᐧᐃᓐᑕᒪᐧᐃᐧᑕ. 
 
ᐊᓂᔑᓇᐯᒃ ᓂᑭᐃᔑᐧᐃᓐᑕᒪᑯᒥᓐ: 
 
• ᐊᓐᑕᐧᐁᑕᒧᒃ ᒋᑭᑫᑕᒧᐃᐧᑕ ᑲᔦ ᒋᐧᐃᒋᐧᐃᐧᑕ ᒥᓯᐧᐁ ᑲᐃᓇᓄᑲᑌᑭᓐ ᐊᓯᓂᑫᐧᐃ ᐊᓄᑭᐧᐃᓇᓐ ᑕᑯ 

ᑲᔦ ᑲᐊᓂ ᓇᓇᑐᐊᓯᓂᐧᐁ ᐊᓄᑭᓇᓂᐧᐊᒃ 
• ᐅᐸᑯᓭᓐᑕᓇᐧᐊ ᒋᐧᐃᒋᐧᐃᐧᑕ ᑲᐅᓀᑕᐧᑲᒃ ᐊᑭ ᑫᐊᓂᓄᑭᓇᓂᐧᐊᒃ ᑲᔦ ᑫᓂᔑ ᔓᓂᔭᑫᓇᓂᐧᐊᒃ 
• ᐅᐸᑯᓭᑕᓇᐧᐊ ᑫᐧᐃᓇᐧᐊ ᒋᑭᐅᓀᑕᒧᐧᐊᐸᓐ ᑲᐱᐊᓄᑭᓇᓂᐧᐊᓂᒃ ᐅᑕᑭᒥᐧᐊᒃ, ᑕᑯ ᑲᔦ ᑲᑭᐃᔑ 

ᑎᐸᐊᑲᑌᓂᒃ ᒋᐧᐸ ᑌᐧᐯ ᒪᑕᓄᑭᓇᓂᐧᐊᓂᒃ 
• ᐊᓐᑕᐧᐁᑕᒧᒃ ᒋᐧᐃᑐᑲᐧᐃᐧᑕ ᑫᑭᐊᓄᒋ ᐅᔑᑕᐃᑎᓱᐧᐊᒡ ᑲᔥᑭᐅᐧᐃᓂ ᒋᐊᓂᑲᔥᑭᑐᐧᐊᒡ ᑫᐧᐃᓇᐧᐊ 

ᒋᐊᓂᑕᐧᑭᐧᐊᒡ.   
 
ᓂᑭᐅᑕᐱᓇᒥᓐ ᑲᑭᐃᔑᐧᐃᓐᑕᒪᑯᔭᒃ, ᐅᑭᒪᐧᐃᓐ ᐅᑭᐅᔑᓯᑐᓐ ᒋᐊᓂ ᐅᔥᑭᓭᒋᑲᑌᒃ ᓇᑭᔥᑲᑫᐧᐃᓐ 
ᐊᑕᑯ ᑫᑯᒋᒋᑲᑌᑭᓐ ᒋᒪᓇᒋᒋᑲᑌᓂᒃ ᐊᓂᔑᓇᐯ ᑲᐊᓐᑕᐧᐁᑕᓯᒃ ᒋᐃᔑᑎᐸᐊᑲᑌᓂᒃ, ᒋᑭᑫᑕᒧᐃᐧᑕ 
ᑲᐊᓂ ᐅᔥᑭ ᓇᓇᑐᐊᓯᓂᐧᐁᐧᐊᒡ ᐊᓂᓐ ᑫᑐᑕᒧᐧᐊᒡ ᐊᓂ ᑭᑫᑕᒧᐃᐧᐁᐧᐊᒡ ᐊᓂᔑᓇᐯᐧᐃ ᑕᔑᑫᐧᐃᓂᒃ, 
ᑲ ᑕᐸᑭᑎᓂᑲᑌᐧᐊᓐ ᓂᐧᐊ ᐯᔑᑯᐱᐳᓐ ᐊᑭᐧᐃᒪᓯᓇᐃᑲᓇᓐ ᑲᔦ ᐅᔥᑭ ᑎᐸᒋᒧᐧᐃᓇᓐ ᑲᐊᓂ ᐅᔥᑭ 
ᐅᓇᐸᒋᑲᑌᒃ ᑫᐃᔑᒪᑕᓄᑲᒋᑲᑌᒃ ᐊᓐᑎ ᐱᑯ. 
 
ᒥᑕᔥ ᑲᐃᔑᒋᑫᒡ ᐅᑭᒪᐧᐃᓐ ᒋᐊᓂᐱᒧᓭᒪᑲᒃ ᐧᐃᒋᐧᐃᑎᐧᐃᓐ ᑭᐅᔑᐱᐅᑎᓱᐧᐊᒃ ᐊᓄᑭᐧᐃ ᓂᓯᑐᑕᒧᐧᐃ 
ᒪᓯᓇᐃᑲᓐ ᑫᒪ ᓂᓯᓐ ᐃᔥᑯᓂᑲᓇᓐ ᑭᒋ ᑭᐧᐁᑎᓄᒃ ᑲᐊᔭᑭᓐ ᒋᐊᓂ ᐱᒥᐧᐊᐧᐃᑕᒪᑫᓇᓂᐧᐊᒃ. ᒥᐅᒪ 
ᑲᑭᐊᓄᒋ ᒪᑕᓄᑲᒋᑲᑌᒃ ᒋᐧᐃᒋᐃᑎᓇᓂᐧᐊᒃ ᑭᒋ ᑭᐧᐁᑎᓄᒃ ᑲᐱᒥ ᓇᓇᑕᐧᐃᑭᑫᓐᒋᑲᓱᒡ ᐊᓯᓐ.   
 
ᐊᓯᓂᑫᐧᐃ ᑌᐸᑫᓐᑕᑯᓯᐧᐃᓐ ᑲᔦ ᒥᓂᑯᐧᐃᓇᓐ ᑲᐃᔑᓇᐧᑲᑭᓐ 
 
ᐅᑭᒪᐧᐃᓐ ᑭᑕᔑᓐᑕᒪᑫ ᑲᒥᑯᔥᑲᑌᑕᒥᐃᐧᐁᒪᑲᑭᓐ ᑲᑕᑎᐯᓐᑕᒧᐧᐊᒡ ᐊᑭᓂ 
ᑲᐊᐧᐃᐃᔑ ᓇᓇᑐᐊᓯᓂᐧᐊᑌᓂᒃ, ᐧᐁᑎ ᒪᐧᐊᒡ ᔕᐧᐊᓄᒃ ᐅᓐᑌᕆᐅ. 
 
ᑭᐅᑕᐱᓂᑲᑌ ᐅᑭᒪᐧᐃᓐ ᐊᓯᓂᑫᐧᐃ ᐅᓇᑯᓂᑫᐧᐃᓐ ᑲᑭᑭᓄᔥᑲᒪᑫᐧᐃ 
ᐊᐱᑕᒪᑫᐧᐊᒡ ᑲᑭᐃᔑᐧᐃᓐᑕᒪᑫᐧᐊᒡ, ᑕᑯ ᑲᔦ ᑲᐊᐱᑕᒧᐧᐊᒡ ᐊᓯᓂᑫᐧᐃ 
ᐊᓄᑭᐧᐃᓂ, ᑲᑭᑭᓇᐧᐊᒋᑐᐧᐊᒡ ᑫᐃᔑᓇᓇᑐᐊᓯᓂᐧᐁᐧᐊᒡ, ᐧᑲᔥᐧᑫᐱᒋᑫᐧᐃᑲᒥᑯᓐ 
ᑲᐱᒥᐧᐃᑐᐧᐊᒡ, ᐊᑭᓂ ᑲᐱᒥᓇᓇᑲᒋᑐᐧᐊᒡ ᑲᔦ ᐊᓂᔑᓇᐯᐧᐃ ᐱᒥᐧᐃᒋᑫᐧᐃᓇᓐ, 
ᑭᑐᑕᒻ ᐅᑭᒪᐧᐃᓐ ᐅᓇᑯᓂᑫᐧᐃᓐ ᒋᐊᓐᑕᒋᑲᑌᒃ ᐊᑭᐧᐃ ᒪᓯᓇᐃᑲᓐ ᒣᐧᑲ ᒍᓚᔾ 
ᑭᓯᔅ 2007. ᑭᐧᐊᐧᐊᐸᒋᑲᑌᐧᐊᓐ ᑫᐃᔑᓇᓇᑲᑕᐧᐊᐸᒋᑲᑌᑭᓐ ᑲᑎᐸᐊᑭᓇᓂᐧᐊᒃ 
ᑕᑯ ᒋᑕᐧᑲᒃ ᑲᐃᔑᐸᑭᑎᓂᑲᑌᓯᓄᒃ ᒋᔑᓇᓇᑐᐊᓯᓂᐧᐊᑌᒃ, ᒋᒪᔥᑲᐧᐊᑌᒃ 
ᑲᐊᓐᑕᐧᐁᑕᐧᑲᒃ ᒋᐧᐃᑕᒪᑲᓂᐧᐊᒃ ᐊᐱ ᑭᐃᔥᐧᑲ ᑎᐸᐊᑲᑌᒃ ᑲᔦ ᒋᐧᐸ 

ᑎᐸᐊᑭᑫᐧᐃᓐ 
ᑭᐃᔑᐊᓐᑕᐧᐁᒋᑲᑌᐸᓐ ᐊᐧᐃᔭᒃ 
ᑲᐧᐃ ᑎᐸᐊᑭᑫᐧᐊᒡ 
ᒋᑭᑭᓇᐧᐊᒋᒋᑲᑫᐧᐊᒡ ᒥᑎᑯᓐ 
ᑲᑭᐃᔑ ᑭᑲᓇᐧᐊᐸᑕᒧᐧᐊᒡ 
ᒋᔑᓇᓇᑐᐊᓯᓂᐧᐁᐧᐊᒡ ᑲᔦ 
ᒋᐱᒥᓂᔕᐊᒧᐧᐊᒡ ᑲᐃᓇᑌᓂᒃ 
ᒋᑐᑕᒧᐧᐊᒡ ᐊᓄᑭᐧᐃᓇᓐ. 
 
ᑲᐧᐃᓐ ᐃᑕᔥ ᓄᑯᒻ ᒋᐃᔕᓇᓂᐧᐊᒃ 
ᑲᐧᐃᔑᑎᐸᐊᑭᒡ ᒋᐊᑕᐧᐃ ᐃᔑ 
ᑭᑭᓇᐧᐊᒋᑐᒡ ᐊᑭᓂ. ᐊᑭᐧᐃ 
ᒪᓯᓇᐃᑲᓂ ᓄᑯᒻ ᐅᑕᐸᒋᑐᓇᐧᐊ 
ᑲᐃᔑ ᑭᑭᓇᐧᐊᒋᐱᐃᑲᑌᓂᒃ ᐊᓐᑎ 
ᑲᐃᔑᐊᔭᒡ ᐊᓯᓐ, ᒥᑕᔥ ᐃᐃᒪ 
ᐁᐅᒋ ᑭᑲᐊᐸᑕᒃ ᑲᐧᐃᐃᔑ 
ᓇᓇᑐᐊᓯᓂᐧᐁᒡ ᑲᔦ 
ᒋᒧᔥᑭᓀᐱᐃᑫᒡ ᒋᑭᑫᑕᐧᑲᓂᒃ 
ᐅᑎᐸᐊᑭᑫᐧᐃᓐ ᒪᒪᓐᑕᐧᐃ 
ᐱᐧᐊᐱᑯᒃ ᑲᐊᐸᑕᒃ 
ᑲᐃᔑᑲᓇᐧᐁᑕᐧᑲᑭᓐ ᐊᑭᐧᐃ 
ᐧᐃᓐᑕᒪᑫᐧᐃᓇᓐ.  

ᓇᓇᑐᐊᓯᓂᐧᐊᑌᒃ, ᑕᑯ ᑲᔦ ᑲᐊᐸᑕᒃ ᐱᐧᐊᐱᑯᒃ ᑲᐅᒋ ᒧᔥᑭᓀᐱᐃᑲᓂᐧᐊᒃ ᑎᐸᐊᑭᑫᐧᐃᓐ. ᒥᑕᔥ 
ᐅᓄᐧᐁᓂᐧᐊᓐ ᑲᑭᐧᐃᓐᑕᒪᑲᓂᐧᐊᒃ ᑲᑭᐅᒋ ᐅᔑᐱᐃᑲᑌᒃ ᑕᔑᓐᒋᑫᐧᐃ ᒪᓯᓇᐃᑲᓂᒃ.  
 
ᑯᑕᑭᔭᓐ ᓇᑭᔥᑲᑎᐧᐃᓇᓐ 
 
ᐅᑭᒪᐧᐃᓐ ᒥᓯᐧᐁ ᑭᐸᐸ ᓇᓇᑭᔥᑲᑫ ᐅᐅᒪ ᐅᓐᑌᕆᐅ ᑲᑭᑕᔑᓐᑕᒪᑫᒡ ᐊᓯᓂᑫᐧᐃ ᐅᓇᑯᓂᑫᐧᐃᓐ 
ᑫᐃᔑ ᐱᒥᓂᔕᐃᑲᑌᒃ ᐅᒋ. ᓇᐧᑫᑕᒧᐧᐃᓇᓐ ᑭᐱᐸᑭᑎᓂᑲᑌᐧᐊᓐ ᐧᐁᑎ 38 ᐱᒥᐧᐃᒋᑫᐧᐃᓇᓐ, 
ᑭᐧᐁᑎᓄᒃ ᐅᓇᒋᑫᐧᐃᓐ ᑲᐊᐱᑕᒧᐧᐊᒡ, ᐊᓂᔑᓇᐯᒃ ᑲ ᐧᐃᓴᑯᑌᐧᐃᓂᓂᐧᐊᒃ ᑲᓂᑲᓂᑕᒪᑫᐧᐊᒡ, ᐊᓂᑦ 
ᐃᔥᑯᓂᑲᓇᓐ, ᐅᑭᒪᑲᓇᒃ ᑲᐅᒋᐧᐃᑕᓄᑭᒥᑎᐧᐊᒡ ᑲᔦ ᐅᑭᒪᐧᐃᓂᒃ ᑲᐅᒋᐸᑭᔑ ᐱᒥᐧᐃᒋᑫᐧᐊᒡ. 
ᑲᑭᐱᔕᐧᐊᒡ ᓇᑭᔥᑲᑎᐧᐃᓂᒃ ᑭᐃᑭᑐᐧᐊᒃ ᐁᐊᓐᑕᐧᐁᑕᐧᑲᒃ ᒋᒪᔥᑲᐧᐊᒋᑲᑌᒃ ᐅᐧᐃᑕᓄᑭᒥᑯᐧᐃᓂᐧᐊ 
ᐊᓂᔑᓇᐯᒃ ᑲᔦ ᐊᓯᓂᑫᐧᐃᓐ ᑲᐱᒥᐧᐃᑐᐧᐊᒡ, ᑕᑯ ᑲᔦ ᒋᐸᔭᑌ ᐧᐃᓐᑌᒃ ᐱᒥᑕᔑᓐᑕᒪᑫᐧᐃᓐ ᑲᑭᓇ 
ᐅᐅᒪ ᑲᐃᔑᐸᐸᒥᓯᐧᐊᒡ. 
 
ᐅᑭᒪᐧᐃᓐ ᑲᔦ ᐅᓇᓇᑲᑕᐧᐁᑕᓐ ᑲᑭᐱᐧᐃᓐᑌᑭᓐ ᑫᑯᓇᓐ ᐯᐸᑲᓐ ᓇᑭᔥᑲᑎᐧᐃᓂᒃ ᑕᑯ ᒣᐧᑲ ᑲᐱᒥ 
ᑕᔑᓐᑌᒃ ᑫᐊᓂᔑ ᓂᑕᐧᐃᑭᒋᑲᑌᒃ ᑭᐧᐁᑎᓄᒃ ᐅᓐᑌᕆᐅ. ᑭᐧᐁᑎᓄᐊᒃ ᑭᐃᑭᑐᐧᐊᒃ ᑭᒋᓀᑕᐧᑲᓐ 
ᐊᓯᓂᑫᐧᐃᓐ ᒋᑕᐧᑲᒃ ᐊᓂᔥ ᒥᐃᒪ ᐁᐅᒋ ᐧᐃᑐᑭᑲᑌᓂᒃ ᐅᑕᔑᑫᐧᐃᓂᐧᐊᒃ. 
 
ᐅᓐᑌᕆᐅ ᐧᐁᑭᒪᐧᐊᑎᓯᒡ ᐅᑕᓯᓂᑫᐧᐃ ᐅᓇᑯᓂᑫᐧᐃᓐ 
 
ᒥᐅᐧᐁ ᑫᐃᓇᐸᑕᒃ ᐅᓇᑯᓂᑫᐧᐃᓐ ᒥᓯᐧᐁᑲᒥᒃ ᐅᓐᑌᕆᐅ ᑲᐱᒥᓂᔕᐃᑲᑌᒃ, ᒋᐧᐃᒋᑲᐸᐧᐃᒋᑲᑌᒃ 
ᓇᓇᑐᐊᓯᓂᐧᐁᐧᐃᓐ, ᑎᐸᐊᑭᐧᐁᐧᐃᓐ ᑲᔦ ᐸᑯᓀᐃᑫᐧᐃᓐ ᒋᐊᓂ ᒥᑲᐧᐃᐧᑕ ᔓᓂᔭᐧᐊᓯᓂᒃ ᑲᔦ ᑕᔥ 
ᒋᐊᔐᓂᑲᑌᒃ ᒋᐅᒋ ᒪᔑᑐᑕᑯᓯᐧᑲ ᑲᐱᒪᑎᓯᐧᐊᒡ ᑲᔦ ᐊᑭ ᒋᐅᒋ ᐧᐊᓂᔥᐧᑫᒋᑲᑌᓯᓄᒃ ᐊᐱ ᐊᓂᑭᐧᐁ 
ᐅᔑᒋᑲᑌᒃ ᑲᑭᐃᔑᒧᓇᐃᑲᓱᒡ ᐊᓯᓐ ᐅᐅᒪ ᐅᓐᑌᕆᐅ.  
 
ᑲᐃᔑᐱᒥᐧᐃᒋᑫᒪᑲᒃ ᑲᐃᓇᑯᓂᑲᑌᒃ ᒧᐊᓯᓂᑫᐧᐃᓐ ᑲᐧᐃᓐ ᓄᒋᑯ ᐃᔑᐸᐸᑭᑎᓂᑲᑌᓯᓄᓐ ᐊᓄᑭᐧᐃᓐ 
ᑲᑕᓇᓄᑲᑌᑭᓐ ᐊᓯᓂᑫᐧᐃᓇᓐ. ᓂᑲᓂ ᑲᓇᐧᐊᐸᒋᑲᑌᐧᐊᓐ ᐊᓄᑭᐧᐃᓇᓐ ᒋᐧᐸ ᑲᔦ ᑭᐃᔥᐧᑲ ᐅᔑᐃᐧᑕ 
ᔓᓂᔭᐧᐊᓯᓂᒃ. ᐅᐅᒪ ᐊᓄᑭᐧᐃᓇᓐ ᐅᒋᑲᓇᐧᐁᒋᑲᑌᐧᐊᓐ ᑲᓇᑐᑕᒪᑫᓇᓂᐧᐊᒃ ᑲᔦ ᑲᐃᔑᐱᒥ 
ᑲᓇᐧᐁᑕᐧᑲᒃ ᑲᒥᓂᐧᑕ ᒋᑎᐸᐊᑭᑫᐧᐊᒡ ᑲ ᑕᔥ ᑯᑕᑭᔭᓐ ᑲᐃᔑᐸᐸᒥᓯᒪᑲᑭᓐ ᐊᓯᓂᑫᐧᐃ ᐊᓄᑭᐧᐃᓇᓐ 
ᑲᔦ ᒋᐅᒋ ᒪᔑᑐᒋᑫᒪᑲᒃ ᐊᑭᑲᒃ ᐊᐱ ᑭᐊᓂ ᑭᐸᐧᑲᐃᑲᑌᑭᓐ ᐱᐧᐊᐱᑯᑲᓇᓐ.  
 
ᐅᐅᒪ ᐅᓇᑯᓂᑫᐧᐃᓂᒃ ᑲᐧᐃᓐ ᐧᐃᓐ ᐅᓄᐧᐁᓂᐧᐊᓐ ᐅᒋ ᑲᓇᐧᐊᐸᒋᑲᑌᓯᓄᐧᐊᒃ, ᐸᑲᓐ ᑯᑕᑭᔭᓐ 
ᐅᓇᑯᓂᑫᐧᐃᓂᒃ ᐅᒋᐱᒥᐧᐃᒋᑲᑌᐧᐊᓐ:  

• ᐊᑭᐧᐃ ᑲᓇᐧᐁᓐᒋᑫᐧᐃᓐ ᑲᐅᒋᐸᑭᑕᓇᒧᓇᓂᐧᐊᒃ, ᓂᐱ ᑫᒪ ᐧᐊᑭᑕᑲᒥᒃ   
• ᒥᓄᔭᐧᐃᓐ ᑲᔦ ᐊᔭᐧᑲᒥᓯᐧᐃᓐ ᑲᐃᓇᓄᑲᑌᒃ  
• ᐅᑭᒪᐧᐃᓐ ᑲᐃᔑᑎᐯᓐᑕᒃ ᑎᐸᐊᑭᐧᐃᓇᓐ ᑲᔦ ᑲᐅᒋ ᑲᓇᐧᐁᒋᑲᑌᑭᓐ ᐊᑭᓐ  
• ᑲᑯᓯᑯᐱᒋᐳᐧᐊᐱᑭᓯᒡ ᐊᓯᓐ ᑲᒧᓇᐃᑲᓱᒡ (ᑲᓇᑕ ᐅᑭᒪᐧᐃᓂᒃ ᑲᐅᒋᐅᓇᑯᓂᑲᑌᒃ, ᔕᑯᒡ 

ᐃᑕᔥ ᐊᐱ ᓂᑕᒻ ᑲᒧᓇᐃᑲᓱᒡ ᐅᓐᑌᕆᐅ ᐅᑭᒪᐧᐃᓂᒃ ᑭᐅᒋᐅᓇᑯᓂᑲᑌᐸᓐ) 
• ᐊᑭ ᑲᐧᐃᐃᓇᐸᑕᒃ ᐅᔑᓯᒋᑫᐧᐃᓐ. 

 
ᒣᐧᐃᔕ ᑲᑭᐱᔑᐱᒥᐧᐃᒋᑲᑌᒃ ᐊᓯᓂᑫᐧᐃ ᐊᓄᑭᐧᐃᓐ  
 
ᒣᐧᑲ ᐊᐱ 1845 ᑲᑭᑭᓄᐧᐃᓄᐧᐊᒃ ᑫᔭᐱ ᐅᓐᑌᕆᐅ ᑲᓇᑕ ᑲᑭᐃᔑᓂᑲᑌᑭᐸᓐ, ᑭᐊᓂᐅᔑᓯᒋᑲᑌᐸᓂᓐ 
ᒋᐊᔭᑭᓐ ᐅᓇᑯᓂᑫᐧᐃᓇᓐ ᑫᐃᔑᐱᒥᐧᐃᒋᑲᑌᒃ ᐊᓯᓂᑫᐧᐃᓐ, ᑭᐸᑎᓇᑐᓐ ᐅᓇᑯᓂᑫᐧᐃᓀᓴᓐ ᑲᑭ 
ᒪᒪᐧᐃᓯᒋᑲᑌᑭᓐ ᑫᐱᒥᓂᔕᐃᑲᑌᑭᓐ ᒥᓯᐧᐁ ᐱᑯ ᐊᓯᓂᑫᐧᐃ ᐱᒥᐧᐃᒋᑫᐧᐃᓐ ᑲᐃᓇᑯᓂᑲᑌᒃ.  

ᐊᐱ 1864 ᑲᑭᑭᓄᐧᐃᓄᐧᐊᒃ, ᐅᓄᐧᐁᓂᐧᐊᓐ ᐅᓇᑯᓂᑫᐧᐃᓀᓴᓐ ᑭᒪᒪᐧᐃᓯᒋᑲᑌᐧᐊᓐ ᐅᓴᐧᐃᔓᓂᔭ 
ᐊᓯᓂᑫᐧᐃ ᐅᓇᑯᓂᑫᐧᐃᓂᒃ, ᑲᑭᐅᒋ ᐅᓀᑕᑯᓯᒡ ᐧᐃᓂᐧᓇᐱᒃ ᑲᔦ ᐅᓴᐧᐊᓯᓐ ᑲᑭᐅᒋᒧᓇᐃᑲᓱᐧᐊᒡ. 
ᑭᐅᔥᑭᐸᑭᑎᓂᑲᑌ ᑲᔦ ᒋᑕᐧᑲᒃ ᐊᓯᓂᑫᐧᐃᓂ ᑫᓇᓇᑲᒋᑐᐧᐊᒡ ᑌᐧᐯ ᒋᐱᒥᓂᔕᐃᑲᑌᓂᒃ ᐅᐧᐁᓂ 
ᐅᓇᑯᓂᑫᐧᐃᓂ. 
 
ᐊᐱ ᑲᓇᑕ ᐊᑭ ᑲᐃᔥᐧᑲ ᐅᔥᑭᐅᔑᓯᒋᑲᑌᒃ, ᐊᓯᓂᑫᐧᐃ ᐅᓇᑯᓂᑫᐧᐃᓐ 1868 ᑭᐊᓂ ᐊᒋᑲᑌᐧᐊᓐ 
ᑯᑕᑭᔭᓐ ᒋᑕᐧᑲᑌᑭᓐ ᑫᐅᒋᑲᓇᐧᐊᐸᒋᑲᑌᑭᓐ ᑲᓇᓇᑐᐊᓯᓂᐧᐊᑌᑭᓐ ᑲᑎᐯᓐᑕᐧᑲᑭᓐ ᐊᑭᓐ ᑲᔦ 
ᐅᑭᒪᐧᐃᓐ ᑲᐃᔑᑕᑎᐯᓐᑕᑭᓐ ᐊᑭᓂ, ᑲ ᑭᓇᓐᑭᓂᑲᑌᐧᐊᓐ ᑫᐃᔑᑲᓇᐧᐊᐸᒋᑲᑌᑭᓐ ᐸᐧᑫᓇᒪᑎᐧᐃᓇᓐ 
ᑲᐅᒋᔓᓂᔭᑫᒪᑲᒃ ᐊᓯᓂᑫᐧᐃᓐ. ᐧᐁᐧᐃᑉ ᑲᔦ ᑭᐊᓂ ᓇᓐᑭᐸᑭᑎᓂᑲᑌ ᑫᐃᔑᐱᒥᐧᐃᒋᑲᑌᒃ 
ᐅᓇᑯᓂᑫᐧᐃᓐ ᒣᐧᑲ 1869, ᒋᐊᓂ ᑕᐧᑲᑌᑭᓐ ᐅᓐᑌᕆᐅ ᐅᑭᒪᐧᐃᓂᒃ ᐊᓂᓐ ᑫᐃᔑ ᓂᑲᓂ 
ᐱᒥᐧᐃᒋᑲᑌᑭᓐ ᑲᐊᓂ ᒥᑭᑲᓂᐧᐃᒡ ᔓᓂᔭᐧᐊᓯᓐ ᐅᐅᒪ ᐅᓐᑌᕆᐅ ᐃᐃᐧᐁ ᐊᐱ.   
 
ᓂᐱᐧᐊ ᑭᐸᑲᓇᒋᑲᑌ ᐅᓇᑯᓂᑫᐧᐃᓐ 1906 ᑲᑭᑭᓄᐧᐃᓄᐧᐊᒃ ᑲᑭᐅᔥᑭ ᐸᑭᑎᓂᑲᑌᑭᓐ ᒣᐧᑲ ᑫᔭᐱ 
ᑲᐱᒥᓂᔕᐃᑲᑌᒃ, ᑕᑯ ᑫᐃᔑ ᓇᐃᓭᒃ ᒋᒥᓇᑲᓂᐧᐃᐧᐊᒡ ᑲᐊᓐᑐᑕᒪᑫᐧᐊᒡ ᑲᐧᐃ ᓇᓇᑐᐊᓯᓂᐧᐁᐧᐊᒡ 
ᑲᐃᔑᐊᓐᑕᐧᐁᓂᒥᐧᑕ ᒋᐃᓇᓄᑭᐧᐊᒡ ᑲᔦ ᑫᑐᑕᒧᐧᐊᒡ ᒋᐃᔑᒥᓄᓭᑐᐧᐊᒡ ᑲᓇᐊᐸᒥᑎᓇᓂᐧᐊᓯᓄᒃ. 
 
ᑭᐱᒥ ᒪᒥᐧᓇᒋᑲᑌ ᑲᐊᓂᐱᒥᓭᒃ ᓂᑯᐧᑕᒃ ᑕᓱᐱᐳᓐ. ᑭᐅᔑᓯᒋᑲᑌ ᒋᒪᔥᑲᐧᐊᑌᓂᒃ ᐅᓂᑲᓂ 
ᑲᓇᐧᐊᐸᒋᑫᑕᒪᑫᐧᐃᓐ ᐊᓯᓂᑫᐧᐃᓐ ᐅᒋ, ᑫᐃᔑᐱᒥᓂᔕᐃᑲᑌᒃ ᑲᐊᓐᑕᐧᐁᑕᐧᑲᒃ ᒋᐃᓇᓄᑲᑌᒃ ᓂᑕᒻ 
ᑲᑭᐃᔥᐧᑲ ᑭᒋᒥᑲᑎᓇᓂᐧᐊᒃ ᑲᔦ ᐊᓂᑦ ᑲᑭᐳᓂᒋᑲᑌᑭᓐ ᐅᐅᒪ ᒋᐅᒋ ᐊᓄᑲᑌᓯᓄᑭᓐ ᑕᐱᔥᑯ 
ᑭᔥᑲᐊᐧᑫᐧᐃᓐ, ᑲᑭᐅᔑᒋᑲᓱᒡ ᐊᓯᓐ, ᐊᓂᒥᑭᐃᔥᑯᑌ ᐱᒪᐱᑭᓂᑫᐧᐃᓐ ᑲᔦ ᑯᑕᑭᔭᓐ ᐊᓄᑭᐧᐃᓇᓐ 
ᑲᒥᑯᔥᑲᑌᑕᒥᐃᑯᐧᐊᒡ ᐊᐧᐃᔭᒃ.  
 
ᒥᓇᐧᐊ ᐊᐱ ᑲᑭᐊᓂ ᒥᐧᓇᒋᑲᑌᒃ ᐅᓇᑯᓂᑫᐧᐃᓐ ᑲᐊᓂᐅᔥᑭᓭᒃ 1990 ᑭᐅᔥᑭᐸᑭᑎᓂᑲᑌ ᐸᑫᐱᐃᑲᓐ 
VII, ᐁᔑᐊᓐᑕᐧᐁᑕᐧᑲᒃ ᒋᐃᓇᓄᑲᑌᒃ ᑲᑭᐸᐧᑲᐃᑲᑌᒃ ᐱᐧᐊᐱᑯᑲᓐ ᑲ ᐊᑭ ᑲᑭᐧᐁᐃᔑᓇᑯᒋᑲᑌᒃ. 
ᒥᓇᐧᐊ ᑭᐊᓂᒥᐧᓇᒋᑲᑌ 2000 ᑲᑭᑭᓄᐧᐃᓄᐧᐊᒃ ᐁᐊᓐᑕᐧᐁᑕᐧᑲᒃ ᐊᓂᔑᓇᐯᒃ ᓂᑲᓐ ᒋᐧᐃᓐᑕᒪᐧᐃᐧᑕ 
ᑫᐊᓂᔑ ᑭᐸᐧᑲᐃᑲᑌᒃ ᐱᐧᐊᐱᑯᑲᓐ. 
 
ᒣᐧᑲ 2007 ᑲᑭᑭᓄᐧᐃᓄᐧᐊᒃ, ᐅᑭᒪᐧᐃᓐ ᐅᑭᐅᔑᓯᑐᓐ ᑫᐃᔑᓇᐧᑲᒃ ᐊᓄᑭᐧᐃᓐ ᐅᐅᒪ ᐅᓐᑌᕆᐅ 
ᔓᓂᔭᐧᐊᓯᓂᐧᐃ ᐱᐧᐊᐱᑯᑲᓐ ᑲᑭᓇᓐᑭᓂᑲᑌᒃ ᐅᓇᑯᓂᑫᐧᐃᓐ ᐅᐅᒪ ᐅᓐᑌᕆᐅ ᒪᐧᐊᒡ ᓂᑕᒻ ᑲᑕᐧᑲᒃ 
ᔓᓂᔭᐧᐊᓯᓂᐧᐃ ᐱᐧᐊᐱᑯᑲᓐ ᒋᐅᒋ ᑭᑕᑭᓐᓱᒡ ᐊᐧᐁ ᑎᓄᐧᐃ ᐊᓯᓐ ᐅᐅᒪ ᑲᐅᓐᒋᒥᑲᐧᐊᑲᓂᐧᐃᒡ 
ᐅᓐᑌᕆᐅ, ᑕᑯ ᑲᔦ ᑲᐱᒥᑎᐸᐃᑲᓱᒡ ᑲᔦ ᑲᐃᔑᐱᒥ ᐸᐧᑫᓇᒪᑫᓇᓂᐧᐊᒃ ᑎᐸᐃᑫᐧᐃᓇᓐ. 
 
ᑯᑕᒃ ᑭᐊᒋᑲᑌ ᑕᐱᔥᑯ ᒋᐅᒋ ᐧᐃᑐᑲᑎᓇᓂᐧᐊᒃ ᐅᐅᒪ ᐅᓇᑯᓂᑫᐧᐃᓂᒃ ᑲᑭᔕᐳᓂᑲᑌᒃ 2007 
ᒋᐸᑭᑎᓂᑯᐧᐃᓯᒡ ᑲᑎᐱᓇᐧᐁ ᐱᒥᐧᐃᑐᒡ ᓇᓇᑐᐊᓯᓂᐧᐁᐧᐃᓂ ᒋᒧᒋ ᐊᓄᑭᑕᒃ ᒋᑭᐧᐁ ᐅᔑᑐᒡ ᐊᑭᓂ 
ᐃᐃᒪ ᐅᑭᒪᐧᐃᓂᒃ ᑲᐅᒋᑎᐯᓐᑕᐧᑲᒃ ᑲᑭᐅᒋ ᓇᑲᒋᑲᑌᑭᓐ ᐱᐧᐊᐱᑯᑲᓇᓐ ᑲᔦ ᒋᐅᒋ ᐊᑭᓐᑕᒪᑫᓯᒃ 
ᑭᔥᐱᓐ ᑫᑯᓐ ᐅᒋᒪᔑᓭᐃᑯᒡ.   
 
ᑫᑯᓇᓐ ᑫᑲᓇᐧᐊᐸᒋᑲᑌᑭᓐ ᑲᐧᐃ ᑭᐧᐁᓇᓇᑲᑕᐧᐊᐸᒋᑫᓇᓂᐧᐊᒃ  
 
ᐧᐊᐊ ᐅᑭᒪᐧᐃᓐ ᐅᑌᐧᐯᑕᓐ ᐅᓄᐧᐁᓂᐧᐊᓐ ᓇᓇᓐ ᑫᑯᓇᓐ ᐊᐱᒋ ᐁᑭᒋᓀᑕᐧᑲᑭᓐ ᐅᓇᑯᓂᑫᐧᐃᓂᒃ 
ᐃᓇᑫ ᑫᑯᓇᓐ ᒋᑭᐱᒥ ᑕᔑᓐᑕᒪᑎᓇᓂᐧᐊᑭᐸᓐ ᓇᓇᑲᒋᒋᑲᑌᒃ ᐅᓐᑌᕆᐅ ᐊᓯᓂᑫᐧᐃ ᐅᓇᑯᓂᑫᐧᐃᓐ 
ᒣᐧᑲ ᑲᐃᓇᑌᒃ: 
 
1. ᐊᓯᓂᑫᐧᐃᓐ ᑲᑭᐱᓇᓄᑲᑌᒃ ᑲᔦ ᑲᑭᐱᐃᔑᓇᐧᑲᒃ ᐊᓄᑭᐧᐃᓐ  

ᑕᐸᑲᓇᒋᑲᑌ ᑲᑭᐱᐃᔑᐱᒪᓄᑭᒋᑲᑌᑭᐸᓐ ᐊᓯᓂᑫᐧᐃᓐ ᑲᔦ ᐃᐃᐧᐁ ᑲᑭᒥᓂᐧᑕ ᐊᓯᓂᑫᐧᐃᓂᓂᐧᐊᒃ 
ᑲᑕᓀᓂᒪᐧᐊᒡ ᐊᓯᓂᓐ ᒋᑕᓇᑲᒥᑭᓯᐧᐊᒡ, ᑕᒥᐧᓇᒋᑲᑌ ᑕᔥ ᒋᐅᒋ ᑎᐸᐸᒥᐧᑕ ᑲᒪᔑᑐᑕᑯᐧᐊᒡ 
ᒋᓇᑕᒪᐧᐃᐧᑕ ᑕᑯ ᑯᑕᑭᔭᒃ ᑲᒥᑯᔥᑲᒋᐃᑯᐧᐊᒡ ᐊᓂᔑᓇᐯᒃ ᐅᑕᑭᒥᐧᐊᒃ ᑲᔦ ᑲᑎᐯᓐᑕᒧᐧᐊᒡ 
ᐅᑕᑭᒥᐧᐊᒃ. 
 

2. ᐊᓂᔑᓇᐯ ᐅᒪᓂᑐ ᒥᓂᑯᐧᐃᓐ ᑲᔦ ᑲᐃᔑᑕᑯᓭᐧᐊᒡ ᐊᓯᓂᑫᐧᐃ ᐊᓄᑭᐧᐃᓂᒃ  
ᐧᐁᐧᐁᓂ ᒋᐃᔑᐅᔑᓯᒋᑲᑌᓂᒃ ᐅᐧᐃᑕᒪᑯᐧᐃᓂᐧᐊ ᑲᔦ ᒋᐧᐊᐧᐁᓇᑕᒪᐧᐃᐧᑕ ᒋᓇᐁᑕᒧᐧᐊᒡ ᑫᑯᓂᑯ 
ᑲᐃᔑᓭᑭᓐ ᐊᓯᓂᑫᐧᐃ ᐊᓄᑭᐧᐃᓇᓐ ᑲᐧᐃᐱ ᐊᓄᑲᒋᑲᑌᓂᑭᓐ ᐯᔓ ᐅᑕᔑᑫᐧᐃᓂᐧᐊᒃ ᑲᔦ 
ᒋᑭᒋᓀᒋᑲᑌᓂᒃ ᑫᑯᓇᓐ ᑲᐃᔑᐧᐃᓐᑕᒪᑫᐧᐊᒡ. 
 

3. ᐅᓇᑯᓂᑫᐧᐃᓐ ᒋᑕᐧᑲᑌᒃ ᐊᐱ ᐊᓯᓂᑫᐧᐃᓐ ᐊᓄᑲᑌᒃ ᑭᒋᐅᑭᒪ ᐊᑭᓂ 
ᑲᐅᒋᑎᐯᓐᑕᒃ  
ᒋᐅᔑᓯᒋᑲᑌᒃ ᐅᓇᑯᓂᑫᐧᐃᓐ ᒋᐱᒥᓂᔕᐃᑲᑌᒃ ᐊᐱ ᐊᓯᓂᑫᐧᐃᓐ ᐊᓄᑲᑌᒃ ᑭᒋᐅᑭᒪ ᐊᑭᓂ 
ᑲᐅᒋᑎᐯᓐᑕᒃ ᑕᑯ ᒋᐧᐃᓐᑕᒪᐧᐃᐧᑕ ᑲᔦ ᑫᐃᔑ ᓇᐁᑕᒧᐧᐊᒡ ᒋᐃᔑᐧᐊᐧᐁᓇᑕᒪᐧᐃᐧᑕ ᐊᓂᔑᓇᐯᒃ 
 

4. ᐊᑭ ᑲᑭᑭᓇᐧᐊᐸᒋᑲᑌᒃ ᒋᐃᔑᐊᓄᑲᑌᒃ ᐅᓐᑌᕆᐅ ᑭᒋ ᑭᐧᐁᑎᓄᒃ  
ᑕᓇᓇᑲᒋᒋᑲᑌ ᑲᔦ ᐅᐅᐧᐁ ᑲᐊᓐᑕᐧᐁᒋᑲᑌᒃ ᒋᐃᔑ ᐅᔥᑭ ᒪᑕᓄᑲᑌᑭᓐ ᐊᓯᓂᑫᐧᐃ ᐊᓄᑭᐧᐃᓇᓐ 
ᐧᐁᑎ ᑭᒋ ᑭᐧᐁᑎᓄᒃ ᑲᐃᔑᐸᑯᓭᓐᑕᐧᑲᒃ ᐊᓂᔑᓇᐯᒃ ᒋᐅᓀᑕᒧᓂᐧᑕ ᒋᐧᐃᒋᑐᐧᐊᒡ. 
 

5. ᑎᐯᓐᒋᑫᐧᐃᓇᓐ ᑲᔦ ᑯᑕᑭᔭᓐ ᐊᓯᓂᑫᐧᐃ ᒪᑕᓄᑭᐧᐃᓇᓐ ᐊᓯᓂᑫᐧᐃ 
ᑎᐯᓐᒋᑫᐧᐃᓇᓐ ᑲᔦ ᒥᓂᑯᐧᐃᓇᓐ ᑲᐃᓇᑌᑭᓐ  
ᑫᐃᔑᐅᓂᔑᔑᑭᓐ ᐅᓄᐧᐁᓂᐧᐊᓐ ᑎᐯᓐᒋᑫᐧᐃᓇᓐ ᑲᔦ ᐊᓯᓂᑫᐧᐃ ᒪᑕᓄᑭᐧᐃᓇᓐ ᒣᐧᑲ 
ᑲᐃᔑᐱᒥᐧᐃᒋᑫᒪᑲᑭᓐ. 

1 - ᐊᓯᓂᑫᐧᐃᓐ ᑲᑭᐱᓇᓄᑲᑌᒃ ᑲᔦ ᑲᑭᐱᐃᔑᓇᐧᑲᒃ ᐊᓄᑭᐧᐃᓐ  
 
ᑲᐃᔑᐱᒪᓄᑲᑌᒃ ᓇᓇᑐᐊᓯᓂᐧᐁᐧᐃᓐ ᑲᐃᒋᑲᑌᒃ ᑲᐸᑭᑎᓂᑲᑌᒃ ᑲ ᑫᐃᔑᐱᒥᐊᓄᑲᑌᒃ ᐊᓯᓂᑫᐧᐃ 
ᐊᓄᑭᐧᐃ ᒥᓂᑯᓯᐧᐃᓐ.  
 
ᐅᓐᑌᕆᐅ ᐊᑭᒃ ᑲᔦ ᑫᑲ ᒥᓯᐧᐁ ᑲᓇᑕ ᐃᔑᑲᓇᐧᐊᐸᒋᑲᑌ ᓇᓇᑐᐊᓯᓂᐧᐁᐧᐃᓐ, ᐊᓐᑎ ᐱᑯ 
ᑕᐧᐃᓂᑲᑌ ᒋᔑᓇᓇᑐᐊᓯᓂᐧᐁᓇᓂᐧᐊᒃ, ᐊᔭᐧᐊᓐ ᐅᓇᑯᓂᑫᐧᐃᓀᓴᓐ ᑲᐊᓐᑐᑕᒪᑫᓇᓂᐧᐊᒃ 
ᒋᓇᓇᑐᐊᓯᓂᐧᐊᓂᐧᐊᒃ ᐅᑭᒪᐧᐃ ᐊᑭᒃ. ᓂᐧᐃᓐ ᑲᓇᐧᐊᐸᒋᑫᐧᐃᓇᓐ ᐊᑌᐧᐊᓐ: 
• ᒥᓇᑲᓂᐧᐃ ᐅᓇᓇᑐᐊᓯᓂᐧᐁ ᒋᓇᓇᑐᐊᓯᓂᐧᐁᒡ ᐊᓐᑎ ᐱᑯ ᐅᑭᒪᐧᐃ 

ᐊᑭᒃ  
• ᒥᓇᑲᓂᐧᐃ ᐅᓇᓇᑐᐊᓯᓂᐧᐁ ᒋᓇᓇᑕᐧᐊᓯᓂᐧᐁᒡ ᐧᐁᐧᐁᓂ 

ᒋᑭᑭᓇᐧᐊᒋᑐᒡ ᑲᐧᐃᔑᓇᓇᑐᐊᓯᓂᐧᐁᒡ ᑲᔦ ᒋᑭᑭᓇᐧᐊᒋᐱᐃᑲᑌᓂᒃ 
ᑲᐃᔑ ᐅᔑᐱᐃᑲᓱᐧᐊᒡ ᐊᓐᑎ ᐁᑕᔑ ᓇᓇᑐᐊᓯᓂᐧᐁᐧᐊᒡ 

• ᑕᒥᓇᑲᓂᐧᐃ ᑫᔭᐱ ᒋᐊᓂ ᓇᓇᑐᐊᓯᓂᐧᐁᒡ ᑲᑭᐃᑯᒥᓇᑲᓂᐧᐃᒡ 
ᒋᑕᔑᓇᓇᑐᐊᓯᓂᐧᐁᒡ  

• ᑕᒥᓇᑲᓂᐧᐃ ᒪᓯᓇᐃᑲᓀᓯᓂ ᑫᐊᓄᑭᐧᐊᑫᒡ ᑲᐧᐃᐃᔑ ᓇᓇᑐᐊᓯᓂᐧᐁᒡ 
ᑲᔦ ᒋᐱᒥᓂᔕᐊᒃ ᑲᑭᐃᓇᑯᓂᑲᑌᓂᒃ ᐊᓯᓂᑫᐧᐃ ᐅᓇᑯᓂᑫᐧᐃᓂ. 

 
ᑲᐸᑭᑎᓂᑲᑌᒃ ᐊᓐᑎ ᐱᑯ ᒋᔑᓇᓇᑐᐊᓯᓂᐧᐁᒡ ᑲᐧᐃᓐ ᐧᐃᓐ ᑲᐃᒋᑲᑌᒃ 
ᔐᒪᒃ ᒋᐃᔑᒥᓇᑲᓂᐧᐃᒡ ᒋᐊᓐᑐ ᓇᓇᑐᐊᓯᓂᐧᐁᒡ. ᑭᔥᐱᓐ ᐧᐃᐅᔑᑐᒡ 
ᐊᓯᓂᑫᐧᐃᓂ, ᐱᓇᒪ ᐊᓐᑕᐧᐁᑕᑯᓯ ᒋᑌᐱᓇᑭᓐ ᐊᓄᑭᐧᐃ ᒪᓯᓇᐃᑲᓀᓴᓐ 
ᐧᐁᑎ ᐅᓐᑌᕆᐅ ᑲᔦ ᑲᓇᑕ ᐅᑭᒪᐧᐃᓂᒃ ᑲᔦ ᐸᑭᑎᓂᑯᓯᐧᐃ ᐊᓄᑭᐧᐃ 
ᒪᓯᓇᐃᑲᓇᓐ. 
 
(ᑫᔭᐱ ᐧᐃᑭᑫᓐᑕᒪᓐ ᑲᑭᐃᔑᐅᓇᒋᑲᑌᒃ, ᐃᓇᐱᓐ ᑲᐃᔑᑎᐸᑐᑌᒃ ᐱᑯ 
ᐊᓐᑎ ᑲᐃᔑᐸᑭᑎᓂᑲᑌᒃ ᒋᔑᓇᓇᑐᐊᓯᓂᐧᐊᓂᐧᐊᒃ ᑲᐃᔑᑕᔑᒥᐧᑕ ᐯᐸᑲᓐ 
ᑲᐊᐃᓀᑕᒧᐧᐊᒡ ᒪᔭ ᑲᐅᒋᑲᓇᐧᐊᐸᑕᒧᐧᐊᒡ, ᑲᐃᔑᓇᐧᑲᒃ ᐱᒥᑕᔑᓐᒋᑫᐧᐃᓐ ᐊᓂᔑᓇᐯᐧᐃ ᑕᔑᑫᐧᐃᓇᓐ 
ᑲᔦ ᑲᑭᐧᐁ ᐅᔑᐅᒪᑲᓯᓄᑭᓐ ᐊᑭᒃ ᐅᓐᑎᓂᑫᐧᐃᓇᓐ ᑲᐊᓄᑲᑌᑭᓐ, ᒥᓯᐧᐁᑲᒥᒃ ᓇᑭᔥᑲᑎᐧᐃᓐ ᐊᑭ ᑲᔦ 
ᔓᓂᔭᑫᐧᐃᓐ). 
 
ᐊᓯᓂᑫᐧᐃ ᑕᐧᐃᔥᑲᒪᑯᐧᐃᓐ ᑲᐃᓇᑌᒃ ᒥᐅᒪ ᑲᔦ ᐁᐅᒋ ᐧᐊᐧᐁᓯᑕᐧᐃᓭᒃ ᑲᓇᐧᐊᐸᒥᑎᐧᐃᓐ ᑲᔦ ᐊᐱᒋ 
ᓴᓇᑲᓐ ᒋᑭ ᑲᔥᑭᒋᑲᑌᒃ ᐧᐃᑕᓄᑭᒥᑎᐧᐃᓐ. ᒥᐅᐧᐁ ᑕᔥ ᑲᐱᒪᓄᑲᑕᒪᒃ, ᒋᓇᓇᑕᐧᐊᐸᒋᑲᑌᑭᓐ 
ᑫᐧᐃᒋᐃᐧᐁᒪᑲᑭᓐ ᐅᐅᒪ ᐅᓐᑌᕆᐅ ᑲᔦ ᒋᑎᐱᑲᓇᐧᐊᐸᒋᑲᑌᑭᓐ ᑲᐃᔑᐊᓐᑕᐧᐁᑕᒪᒃ. 

 
ᐅᑭᒪᐧᐃᓐ ᑲᐃᔑᐱᒥᐧᐃᑐᒡ ᐅᓂᑲᓂ ᑭᑫᑕᒧᐃᐧᐁᐧᐃᓇᓐ, ᐸᑎᓄᐧᐊᒃ ᐊᓂᔑᓇᐯᒃ ᑲᑭᐃᑭᑐᐧᐊᒡ 
ᐁᓇᐁᑕᓯᐧᑲ ᐊᓯᓂᑫᐧᐃ ᐅᓇᑯᓂᑫᐧᐃᓐ ᑲᐃᔑᐅᔑᓯᑐᒡ ᐅᓇᑯᓂᑫᐧᐃᓇᓐ ᑲᐊᓂᔑᒪᒥᑭᐧᐁᒡ 
ᐊᓄᑭᐧᐃᓇᓐ. (ᑫᔭᐱ ᐧᐃᓐᒋᑲᑌ ᓂᐧᔕ ᑕᔑᓐᒋᑫᐧᐃᓂᒃ ᐊᓂᔑᓇᐯ ᐅᒪᓂᑐ ᒥᓂᑯᐧᐃᓐ ᑲᔦ 
ᑲᐃᔑᑕᑯᓭᐧᐊᒡ ᒧᐊᓯᓂᑫᐧᐃ ᐊᓄᑭᐧᐃᓂᒃ ᐸᑭᑭᓂᑲᓂᒃ 11). ᑲᔦ ᑕᔥ ᑲᑎᐱᓇᐧᐁᐧᐃᓯᐧᐊᒡ ᐊᑭᓂ 
ᑲᐃᔑᐸᑕᑭᑌᑭᓐ ᐅᑕᐧᓀᐱᐧᐃ ᐧᐊᑲᐃᑲᓂᐧᐊ ᐱᐧᑲᑕᑭᒃ ᐅᑐᒋ ᒥᑯᔥᑲᒋᐃᑯᓇᐧᐊ ᑲᐃᓇᑯᓂᑲᑌᓂᒃ 
ᒋᑭᐅᒋ ᐱᐸᓀᑕᒧᐧᐊᒡ ᑲᐃᔑᑎᐯᓐᑕᒧᐧᐊᒡ ᐅᑕᑭᒥᐧᐊ (ᐧᐊᐧᐃᓐᑌ ᓇᐧᓇ ᑕᔑᓐᒋᑫᐧᐃᓂᒃ 
ᑲᑎᐱᓇᐧᐁᐧᐃᓯᐧᐊᒡ ᐊᑭᓂ) ᓂᑭᐃᔑᐧᐃᑕᒪᑯᒥᓐ ᑲᔦ ᐅᓇᓇᑐᐊᓯᓂᐧᐁᒃ, ᑲᔦ ᑯᑕᑭᔭᒃ 
ᑲᓇᓇᑐᐧᐊᓯᓂᐧᐁᐧᐊᒡ ᐁᑭᒋᓀᑕᒧᐧᐊᒡ ᑲᐃᔑᐊᔭᐧᑲᒥ ᑲᓇᐧᐁᒋᑲᑌᒃ ᒣᐧᑲ ᑲᐱᒥᓂᔕᐃᑲᑌᒃ 
ᐅᓇᑯᓂᑫᐧᐃᓐ. ᐊᓂᔥ ᐊᒥᐁᑕ ᐅᐅᒪ ᐁᐅᒋ ᐧᐃᒋᐃᐧᐁᒪᑲᒃ ᒧᐊᓯᓂᑫᐧᐃ ᐊᓄᑭᐧᐃᓂᒃ ᒋᑭᐅᒋ 
ᔓᓂᔭᑫᒪᑲᑭᓐ.   
 

ᑲᐸᑭᑎᓂᑲᑌᓯᓄᒃ 
ᒋᔑᑎᐸᐊᑲᒃ 

 
ᑲᑎᐱᓇᐧᐁᓯᐧᐊᒡ ᐊᑭᓂ ᒋᑕᔑ 
ᒧᓇᐃᑲᑌᓂᒃ ᑲᐧᐃᓐ ᒋᐸᑭᑎᓂᑲᑌᒃ 
ᒋᐃᔑᑎᐸᐊᑲᑌᒃ. 
 
ᐅᑭᒪᐧᐃᓐ ᐊᑭ ᑲᐅᒋ ᑎᐯᑕᐧᑲᑭᓐ 
ᑕᑭ ᑎᐸᐊᑲᑌᐧᐊᓐ. ᔕᑯᒡ ᐊᓂᑦ 
ᑲᐧᐃᓐ ᐸᑭᑎᓂᑲᑌᓯᓄᓐ 
ᒋᑎᐸᐊᑲᑌᑭᓐ. ᑕᐱᔥᑯ 
ᐅᓄᐧᐁᓂᐧᐊᓐ: ᐧᐊᑲᐃᑲᓇᓐ 
ᑲᐃᔑᑕᐧᐊᒡ ᐊᐧᐃᔭᒃ ᐅᑌᓇᒃ, 
ᐅᑭᒪᐧᐃᓂ ᑎᐸᐊᑲᓇᓐ, 
ᑲᒪᓇᒋᒋᑲᑌᒃ ᐊᑭ, ᐊᓂᔑᓇᐯᐧᐃ 
ᐃᔥᑯᓂᑲᓇᓐ, ᑲᐯᔑᐧᐃᓂᒃ, 
ᓂᓐᐧᑲᐊᑲᓂᒃ, ᐊᓄᑭᐧᐃᑲᒥᑯᒃ, 
ᑭᑎᑲᓂᒃ, ᑕᐱᔥᑯ ᒥᓇᑎᑯᒃ ᒋᐅᒋ 
ᓂᐳᐧᐊᒡ, ᐃᔥᑯᑌᐧᐃᑕᐸᓂ ᒥᑲᓇᑲᒃ 
ᑫᒪ ᐅᑌᓇᒃ. ᐊᓂᑦ ᐸᑭᑎᓂᑲᑌ 
ᒋᑎᐸᐊᑲᑌᑭᓐ ᑭᔥᐱᓐ 
ᐧᐃᒋᐃᓀᑕᒧᒥᑎᓇᓂᐧᐊᒃ. 

ᐅᐅᒪ ᓂᑲᓐ ᑭᑫᑕᒧᐃᐧᐁᐧᐃᓂᒃ , ᓂᐧᐃ ᓇᓇᑲᒋᑐᒥᓐ ᒋᑭᓇᓇᓯᒋᓯᑲᑌᑭᐸᓐ ᑲᐃᔑ 
ᐱᒥᐧᐃᒋᑲᑌᒃ ᐊᓯᓂᑫᐧᐃ ᐊᓄᑭᐧᐃᓐ ᒋᑭᐅᒋ ᓇᓇᑲᑕᐧᐁᑕᑯᓯᐧᐊᐸᓐ ᐊᓂᔑᓇᐯᒃ ᑲᔦ ᑲᑎᐯᓐᑕᒧᐧᐊᒡ 
ᐊᑭᓂ, ᑕᑯ ᑲᔦ ᒋᐱᒥ ᐧᐃᒋᒋᑲᑌᒃ ᐊᓯᓂᑫᐧᐃ ᐊᓄᑭᐧᐃᓐ. 
 
ᑲᐧᑫᒋᒥᐧᐁᐧᐃᓇᓐ ᑫᓇᓇᑲᑕᐧᐁᑕᐧᑲᑭᓐ 
 
• ᐧᐁᑯᓀᓐ ᑫᑭᐊᐸᑕᑭᐸᓐ ᒋᐸᑲᓇᒋᑲᑌᒃ ᒣᐧᑲ ᓄᑯᒻ ᑲᐃᔑᐱᒥᐧᐃᒋᑲᑌᒃ ᐊᓯᓂᑫᐧᐃᓐ, ᑕᑯ 

ᑲᐸᑭᑎᓂᑲᑌᒃ ᐊᓐᑎ ᐱᑯ ᒋᑕᔑ ᓇᓇᑐᐊᓯᓂᐧᐁᓇᓂᐧᐊᒃ, ᑫᑭᐅᒋ ᐧᐃᑐᑲᑯᐧᐊᐸᓐ ᐊᓂᔑᓇᐯᒃ 
ᑲᔦ ᐧᐃᓴᑯᑌᐧᐃᓂᓂᐧᐊᒃ ᑲᒥᑯᔥᑲᑌᑕᒥᐃᑯᐧᐊᒡ ᑫᑯᓇᓐ. 

 
• ᐊᓂᓐ ᑫᑭᐃᔑ ᑌᐧᐯᐧᐃᓇᐧᑲᑭᐸᓐ ᐊᓯᓂᑫᐧᐃ ᐅᓇᑯᓂᑫᐧᐃᓐ ᒋᐃᔑ ᐱᒥᐊᓄᑭᒪᑲᒃ ᒋᐱᒥ 

ᐅᓐᑎᓂᑫᑕᒪᑫᒪᑲᒃ ᐱᒪᒋᐃᑎᓱᐧᐃᓐ. 
 
• ᐊᓂᓐ ᑫᑭᑐᒋᑲᑌᒃ ᒋᐅᒋ ᐧᐊᐧᐁᓯᑕᒥᑲᓇᐧᐊᐸᒥᑎᐧᐊᒃ ᐃᑭᐧᐁᓂᐧᐊᒃ ᐊᑭᓂ ᑲᑎᐯᓐᑕᒧᐧᐊᒡ ᑲᔦ 

ᐃᑭᐧᐁᓂᐧᐊᒃ ᐅᓇᓇᑐᐊᓯᓂᐧᐁᒃ ᑲᐧᐃᐊᓐᑐ ᓇᓇᑐᐊᓯᓂᐧᐁᐧᐊᒡ ᐅᑕᑭᒥᐧᐊᒃ. 

2 - ᐊᓂᔑᓇᐯ ᐅᒪᓂᑐ ᒥᓂᑯᐧᐃᓐ ᑲᔦ ᑲᐃᔑᑕᑯᓭᐧᐊᒡ ᐊᓯᓂᑫᐧᐃ ᐊᓄᑭᐧᐃᓂᒃ  
 
ᐅᓐᑌᕆᐅ ᐅᑭᒪᐧᐃᓐ ᑭᐃᑭᑐ ᒋᐱᒥᓂᔕᐊᒃ ᐅᑎᓇᓄᑭᐧᐃᓐ ᓂᑲᓐ ᒋᑭᑫᑕᒧᐊᒡ ᐊᓂᔑᓇᐯᓐ. 
 
ᐊᓂᔥ ᐧᐃᓇᐧᐊ ᓂᑲᓐ ᑭᐱᑕᓇᑲᒥᑭᓯᐧᐊᒃ ᐅᐅᒪ ᐊᑭᒃ, ᐊᓂᔑᓇᐯᒃ ᐅᐱᒥᐧᐃᓂᑯᓇᐧᐊ ᑭᒋᐅᓇᑯᓂᑫᐧᐃ 
ᑲᓇᐧᐁᓐᑕᑯᓯᐧᐃᓂ ᑲᔦ ᑌᐸᑫᓐᑕᑯᓯᐧᐃᓂ.   
 
ᐊᓐᑕᐧᐁᑕᒧᒃ ᑫᐧᐃᓇᐧᐊ ᒋᑕᐧᑭᐧᐊᒡ ᐊᑭ ᑲᐅᓀᒋᑲᑌᒃ ᑫᐃᔑᒪᑕᓄᑲᑌᒃ ᑲᔦ 
ᑲᐅᔑᓯᒋᑲᑌᒃ ᑫᐅᒋᔓᓂᔭᑲᑌᓂᒃ ᐅᑕᑭᒥᐧᐊᒃ. ᐅᐧᐊᐸᑕᓇᐧᐊ ᐊᓂᓐ 
ᐁᔑᐸᑲᒥᔥᑲᑯᐧᐊᒡ ᐅᐱᒪᑎᓯᐧᐃᓂᐧᐊᒃ, ᐅᑕᓂᔑᓇᐯᐧᐃ ᐱᒪᑎᓯᐧᐃᓂᐧᐊᒃ ᑲᔦ 
ᐁᓐᑐᒋᑫᒪᑲᒃ ᐊᑭᑲᒃ ᑲᒪᓇᓯᓂᐧᐊᑌᓂᒃ ᑲᔦ ᑲᑕᓇᓄᑲᑌᓂᒃ. ᐊᓐᑕᐧᐁᑕᒧᒃ 
ᐃᑕᔥ ᒋᐅᓂᔑᔑᓂᒃ ᐅᑭᑫᑕᒧᐃᑯᐧᐃᓂᐧᐊ ᒥᓯᐧᐁ ᑲᐃᔑᐱᒪᓄᑲᑌᒃ ᐊᓯᓂᑫᐧᐃ 
ᐊᓄᑭᐧᐃᓐ. 
 
ᑲᐧᐃᓐ ᐸᐯᔑᐧᑲᓐ ᒋᐃᔑᐱᒥᐧᐃᒋᑫᒪᑲᑭᓐ ᐃᔥᑯᓂᑲᓇᓐ ᐅᐅᒪ ᐅᓐᑌᕆᐅ. 
ᓂᑭᐧᐊᐧᐃᑕᒪᑯᒥᓐ ᒣᐧᑲ ᐁᐱᒥ ᓇᓇᑭᔥᑲᐧᐊᔭᒃ ᐊᓂᔑᓇᐯᒃ, ᑲᐧᐃᓐ 
ᑕᑭᐯᔑᐧᑫᑭᓭᓯᓄᓐ ᓂᐱᒥ ᑕᔑᓐᑕᒪᑫᐧᐃᓂᓇᓐ ᑲᐃᔑ ᐊᓐᑕᐧᐁᑕᒧᒪᑲᑭᓐ ᑲᔦ 
ᑲᐃᔑᑲᓇᐧᐊᐸᒋᑫᒪᑲᑭᓐ ᐊᐧᐊᔑᒣ ᓂᑯᐧᑕᒃ ᑲᑕᑭᓯᑭᓐ ᐃᔥᑯᓂᑲᓇᓐ ᑲᔦ 
ᐧᐃᓴᑯᑌᐧᐃᓂᓂ ᑕᔑᑫᐧᐃᓇᓐ.   
 
ᒥᑕᔥ ᐁᔑᓭᒃ, ᓂᓇᓂᔥᑲᐧᑫᐧᐃᓂᓇᓐ ᒋᑲᐧᑫ ᐃᔑᓇᑯᑐᔭᒃ ᑲᑭᓇ ᒋᑎᐸᐸᓐᒋᑲᑌᑭᓐ ᐯᐸᑲᓐ 
ᑲᐃᔑᓭᑭᓐ ᐃᓀᑕᒧᐧᐃᓇᓐ. ᑕᑯ ᑲᔦ ᒋᐅᒋ ᑲᓇᐧᐊᐸᑕᒪᒃ ᑲᐃᔑᐊᓐᑕᐧᐁᑕᐧᑲᒃ ᓂᓇᑭᔥᑲᑫᐧᐃᓂᓇᓐ 
ᒋᐱᒥᓂᔕᐊᒪᒃ ᑲᔦ ᐊᓯᓂᑫᐧᐃ ᐊᓄᑭᐧᐃᓐ ᒋᐃᔑ ᐧᐃᒋᑲᐸᐧᐃᒋᑲᑌᒃ. 

 
ᐅᐅᒪ ᓂᑲᓐ ᑭᑫᑕᒧᐃᐧᐁᐧᐃᓂᒃ , ᓂᐧᐃ ᓇᓇᑲᒋᑐᒥᓐ ᐯᐸᑲᓐ ᑲᐃᔑᓭᑭᓐ ᒋᐃᔑᐱᒥᐧᐃᑐᔭᒃ 
ᓂᓇᑭᔥᑲᑫᐧᐃᓂᓇᓐ ᑲᔦ ᒋᑎᐸᐸᑕᒪᒃ ᐊᓂᔑᓇᐯᐧᐃ ᑕᔑᑫᐧᐃᓇᓐ ᑲᑭᓇ ᑲᐃᔑᓇᐧᑲᑭᓐ ᐊᓯᓂᑫᐧᐃ 
ᐊᓄᑭᐧᐃᓇᓐ, ᑕᑯ ᑲᔦ ᑎᐸᐊᑭᐧᐃᓐ ᑲ ᓇᓇᑐᐊᓯᓂᐧᐁᐧᐃᓐ. 
 
ᑲᐧᑫᒋᒥᐧᐁᐧᐃᓇᓐ ᑫᓇᓇᑲᑕᐧᐁᑕᐧᑲᑭᓐ  
 
• ᐊᓂᓐ ᑫᑭᑐᒋᑲᑌᑭᐸᓐ ᒋᑕᑯᓯᒋᑲᑌᑭᓐ, ᒋᑕᔑᓇᑭᔥᑲᑎᓇᓂᐧᐊᒃ ᑲᔦ ᒋᑎᐱ ᑲᓇᐧᐊᐸᒋᑲᑌᑭᓐ 

ᐃᔥᑯᓂᑲᓇᓐ ᑲᔦ ᐧᐃᓴᑯᑌᑭᐧᐃᓂᓂ ᑕᔑᑫᐧᐃᓇᓐ ᑲᐧᐃᔑ ᐱᒪᓄᑲᑌᒃ ᐊᓯᓂᑫᐧᐃ ᐊᓄᑭᐧᐃᓐ: 
o ᒋᐧᐸ ᒪᑕᓄᑲᑌᒃ ᓇᓇᑐᐊᓯᓂᐧᐁᐧᐃᓐ 
o ᐃᔥᐧᑲ ᑭᔕᓄᑲᑌᒃ ᓇᓇᑐᐊᓯᓂᐧᐁᐧᐃᓐ ᐊᐸᓐ ᑕᔥ ᑲᐊᓂᑎᐸᐊᑭᑲᑌᒃ 
o ᑫᔭᐱ ᑫᐊᓂᔑ ᐱᒪᓄᑲᑌᒃ ᓇᓇᑐᐊᓯᓂᐧᐁᐧᐃᓐ 
o ᐱᐧᐊᐱᑯᑲᓐ ᑲᐊᓂᒪᑕᓄᑲᑌᒃ. 

 
• ᐧᐁᑯᓀᓐ ᑫᐅᓂᔑᔑᒃᐠ ᒋᐊᐸᑕᒃ ᒋᐸᑲᑭᓇᐧᑲᒃ ᑲ ᒋᔕᐳᓇᐧᑲᒃ ᒋᐊᓂᔑᐱᒪᓄᑭᓇᓂᐧᐊᒃ. 

ᐊᓂᔑᓂᐯᒃ ᐅᑕᑭᒥᐧᐊ 
 

ᑭᐧᐁᑎᓄᒃ ᐅᓐᑌᕆᐅ, ᑫᑲ ᑲᑭᓇ 
ᐊᑭᓐ ᐊᐧᑲᒋᒃ ᐃᔥᑯᓂᑲᓂᒃ 
ᐅᑭᒪᐧᐃᓂᒃ ᐅᒋᑎᐯᓐᒋᑲᑌᐧᐊᓐ. 
ᐸᑎᓄᐧᐊᒃ ᐊᓂᔑᓇᐯᒃ 
ᐁᐃᓀᑕᒧᐧᐊᒡ ᐧᐃᓇᐧᐊ 
ᐁᑎᐯᓐᑕᒧᐧᐊᒡ ᐊᑭᓂ. 
 
ᑲᐃᑯ ᑎᐸᐊᑲᑌᑭᓐ ᐊᓂᔑᓇᐯᒃ 
ᐅᑕᑭᒥᐧᐊ ᑲᐧᐃᓐ ᒪᔭ 
ᒋᐧᑲᔭᐧᑫᑕᑯᒋᑲᑌᑭᓐ ᑲᔦ 
ᐅᒋᐊᔭᑭᑕᐧᐃᓭᐧᐊᓐ ᑯᑕᑭᔭᓐ 
ᐊᓂᔑᓇᐯᒃ ᑲᐅᒋᑎᐯᓐᑕᒧᐧᐊᒡ.   

3 - ᒋᐅᔥᑭᒪᑕᓄᑲᑌᑭᓐ ᐅᓇᑯᓂᑫᐧᐃᓐ ᒋᑕᐧᑲᑌᒃ ᐊᐱ ᐊᓯᓂᑫᐧᐃᓐ ᑭᒋᐅᑭᒪ ᐊᑭᓂ 
ᑲᐅᒋᑎᐯᓐᑕᒃ  
 
ᒣᐧᑲ ᑲᑭᐱᒥ ᓇᑭᔥᑲᐧᐃᐧᑕ ᐊᓂᔑᓇᐯᒃ, ᐅᑭᒪᐧᐃᓐ ᑭᐊᐃᔕ ᐊᐧᐊᔑᒣ 50 ᐃᔥᑯᓂᑲᓇᓐ ᐅᐅᒪ 
ᐅᓐᑌᕆᐅ, ᐅᑭᐸᐸᓇᑭᔥᑲᐧᐊᓐ ᐊᓂᔑᓇᐯ ᑲᔦ ᐧᐃᓴᑯᑌᐧᐃ ᐅᓂᑲᓂᑕᒪᑫᒃ, ᐅᑭᒪᑲᓇᒃ 
ᑲᐧᐃᑕᓄᑭᒥᑎᐧᐊᒡ ᑲᔦ ᐅᑭᒪᐧᐃᓂᒃ ᑲᐅᒋ ᐧᐃᑕᓄᑭᒥᑎᐧᐊᒡ, ᑲᔦ ᐅᑭ ᑲᐧᑫᒋᒪᓐ ᑫᑯᓇᓐ ᒣᐧᑲ ᑲᐱᒥ 
ᑕᔑᓐᒋᑲᑌᒃ ᐊᓯᓂᑫᐧᐃ ᑕᔑᓐᒋᑫᐧᐃᓐ ᐅᔥᑭ ᒪᒋᑕᐧᐃᓐ ᑲᑭᐃᔑ ᐅᔥᑭᓂᑲᒋᑲᑌᒃ (ᑭᐧᐁᑎᓄᒃ 
ᐊᑐᐳᐧᐃᓇᑎᒃ ᑭᐃᔑᓂᑲᑌᐸᓐ). 
 
ᐱᔑᔑᒃ ᓂᑭᓄᓐᑕᐧᐊᒥᓐ ᐊᓂᔑᓇᐯᒃ ᐁᐃᑭᑐᐧᐊᒡ ᐁᐊᓐᑕᐧᐁᑕᒧᐧᐊᒡ ᐧᐁᐧᐁᓂ 
ᒋᐱᒥ ᐧᐃᐧᐊᓐᑕᒪᐧᐃᐧᑕ ᐊᓂᓐ ᐁᔑᐸᐸᒥᓯᒪᑲᒃ ᐊᓯᓂᑫᐧᐃ ᐊᓄᑭᐧᐃᓐ ᑕᐱᔥᑯ 
ᐅᓇᓇᑐᐊᓯᓂᐧᐁᒃ, ᑯᑕᑭᔭᓐ ᐱᐧᐊᐱᑯᑲᓂ ᐱᒥᐧᐃᒋᑫᐧᐃᓇᓐ ᑲᔦ ᐅᑭᒪᐧᐃᓐ. 
 
ᐅᑭᒪᐧᐃᓐ ᐅᑭᐱᐃᔑ ᑲᓇᐧᐊᐸᑕᓐ ᐊᐱ ᐁᐊᓂ ᒪᑕᓄᑲᑌᒃ ᐊᓯᓂᑫᐧᐃ 
ᐊᓄᑭᐧᐃᓐ ᒋᒪᓇᒋ ᐧᐊᓂᔥᐧᑫᒋᑲᑌᓂᒃ ᐊᓂᔑᓇᐯ ᐅᒪᓂᑐ ᒥᓂᑯᐧᐃᓐ ᑲᔦ 
ᐅᑭᒪᐧᐃᓂ ᐊᔓᑕᒪᑯᐧᐃᓐ, ᔕᑯᒡ ᓂᑭᐧᐃᓐᑕᒪᑯᒥᓐ ᐊᓂᔑᓇᐯᒃ, ᑫᔭᐱ ᑕᑭᐅᒋ 
ᐧᐊᓂᔥᐧᑫᒋᑲᑌᐧᐊᓐ ᐊᐱ ᒪᑕᓄᑲᒋᑲᑌᒃ ᑲᔦ ᐊᓐᑎ ᑫᐃᔑᒪᑕᓄᑲᒋᑲᑌᒃ. 
 
ᐊᓯᓂᑫᐧᐃ ᐅᓇᑯᓂᑫᐧᐃᓐ ᑲᐧᐃᓐ ᐃᓇᑯᓂᑲᑌᓯᓄᓐ ᐊᐱ ᓂᑕᒻ ᒪᑕᓄᑲᑌᒃ 
ᓇᓇᑐᐊᓯᓂᐧᐁ ᐊᓄᑭᐧᐃᓐ ᐊᐱ ᐃᔥᐧᑲ ᑎᐸᐊᑲᑌᒃ. ᓇᐧᐊᒡ ᐃᑕᔥ ᑫᑭᐅᒋ 
ᑎᐸᐸᒥᐧᑕᐸᓐ ᐊᓂᔑᓇᐯᒃ, ᐅᑭᒪᐧᐃᓐ ᐅᑲᓇᓇᑲᒋᑐᓐ ᒋᐅᔥᑭ ᐅᔑᓯᑐᒡ 
ᑫᐧᐃᒋᐃᐧᐁᒪᑲᓂᒃ ᐅᓇᑯᓂᑫᐧᐃᓂᒃ ᒋᐃᔑᑕᐧᑲᑌᓂᒃ. 
 
(ᐊᑭᐧᐃ ᑎᐯᓐᑕᑯᓯᐧᐃᓇᓐ ᑲᑕᔑᓐᒋᑲᑌᑭᓐ ᑕᔑᓐᒋᑫᐧᐃᓂᒃ ᓇᓇᓐ ᑎᐱᓇᐧᐁᐧᐃᓯᐧᐃᓇᓐ ᑲᔦ ᑯᑕᑭᔭᓐ 
ᐊᓯᓂᑫᐧᐃ ᒪᒋᑕᐧᐃᓇᓐ ᐸᑭᑭᓂᑲᓂᒃ 18.)  
 
ᐅᐅᒪ ᓂᑲᓐ ᑭᑫᑕᒧᐃᐧᐁᐧᐃᓂᒃ , ᓂᐧᐃᓇᓇᑐᑭᑫᑕᒥᓐ ᐯᐸᑲᓐ ᑫᑭᐃᔑᑲᓇᐧᐊᐸᒋᑲᑌᑭᐸᓐ 
ᐅᓇᑯᓂᑫᐧᐃᓀᓴᓐ ᐊᐱ ᐊᓂ ᒪᑕᓄᑲᑌᑭᓐ ᓇᓇᑐᐊᓯᓂᐧᐁ ᐊᓄᑭᐧᐃᓇᓐ.   
 
ᑲᐧᑫᒋᒥᐧᐁᐧᐃᓇᓐ ᑫᓇᓇᑲᑕᐧᐁᑕᐧᑲᑭᓐ  
 
• ᐊᓂᓐ ᑫᑭᐃᔑ ᐅᔑᓯᒋᑲᑌᑭᐸᓐ ᑫᐱᒥᓂᔕᐃᑲᑌᒃ ᐅᓇᑯᓂᑫᐧᐃᓐ ᓇᓇᑐᐊᓯᓂᐧᐁ ᐊᓄᑭᐧᐃᓇᓐ 

ᒋᐅᒋ ᑎᐸᐸᒋᑲᑌᑭᓐ ᐃᔥᑯᓂᑲᓇᓐ ᑲᔦ ᐧᐃᓴᑯᑌᐧᐃᓂᓂ ᑕᔑᑫᐧᐃᓇᓐ. 
 
• ᐧᐁᑯᓀᓐ ᑫᑭᑕᑯᓂᑲᑌᑭᐸᓂᓐ ᑫᐱᒥᓂᔕᐃᑲᑌᒃ ᐅᓇᑯᓂᑫᐧᐃᓐ ᓇᓇᑐᐊᓯᓂᐧᐁ ᐊᓄᑭᐧᐃᓇᓐ. 
 
• ᐊᓂᓐ ᑫᑭᐊᓂᔑ ᐅᓂᔑᔑᓇᐧᑲᑭᐸᓐ ᑲᔦ ᑫᑭᐃᔑᓇᐃᓭᑭᐸᓐ ᐅᓇᑯᓂᑫᐧᐃᓐ ᐊᓄᑭᐧᐃᓂᒃ. 

ᐅᔥᑭ ᒪᒋᑕᐧᐃᓐ (ᑭᐧᐁᑎᓄ 
ᐊᑐᐳᐧᐃᓇᑎᒃ ᑲᑭᐃᔑᓂᑲᑌᒃ) 

 
ᐅᓐᑌᕆᐅ ᐅᑭᒪᐧᐃᓐ ᑲᔦ 
ᐊᓂᔑᓇᐯ ᐊᔅᑭ ᐅᑭᒪᑕᓄᑲᑕᓇᐧᐊ 
ᐅᔥᑭ ᒪᒋᑕᐧᐃᓐ ᒋᐧᐃᑕᓄᑭᒥᑎᐧᐊᒡ 
ᑲᑲᐧᑫ ᒪᒥᐧᓇᑕᒪᑎᐊᒡ ᑲᔦ ᑲᐱᒥ 
ᑕᔑᓐᑕᒪᑎᐧᐊᒡ ᑲᓇᐃᓭᓯᓄᑭᓐ 
ᑭᐧᐁᑎᓄᒃ ᐃᔥᑯᓂᑲᓇᓐ. 
 
ᐊᓂᔑᓇᐯ ᐊᔅᑭ ᐅᑭᒪᐧᐃ 
ᐱᒥᒋᑫᐧᐃᓂᒃ ᐅᒋᐱᐧᐃᒋᑲᑌᐧᐊᓐ 49 
ᐃᔥᑯᓂᑲᓇᓐ ᐅᐅᒪ ᒋᕆᑎ 9 
ᑎᐯᓐᒋᑫᐧᐃᓂᒃ ᑲᔦ ᐅᓐᑌᕆᐅ 
ᑲᐅᒋ ᑎᐯᓐᑕᐧᑲᒃ ᒋᕆᑎ 5 
ᑎᐯᓐᒋᑫᐧᐃᓂᒃ. 

4 - ᐊᑭ ᑲᑭᑭᓇᐧᐊᐸᒋᑲᑌᒃ ᒋᐃᔑᐊᓄᑲᑌᒃ ᐅᓐᑌᕆᐅ ᑭᒋ ᑭᐧᐁᑎᓄᒃ  
 
ᒍᓚᔾ ᑭᓯᔅ 14, ᐧᑕᓪᑎᓐ ᒥᒃᑭᓐᑎ ᑭᐧᐃᓐᑕᒻ ᐅᓐᑌᕆᐅ ᐅᑭᒪᐧᐃᓐ ᒋᒪᑕᓄᑲᑕᒃ ᑭᒋ ᑭᐧᐁᑎᓄᒃ 
ᐅᔑᓯᒋᑫᐧᐃᓐ ᑫᐊᓂᔑᒪᑕᓄᑭᓇᓂᐧᐊᒃ. 
 
ᐅᓐᑌᕆᐅ ᐅᑭᒪᐧᐃᓐ ᑭᐃᑭᑐ ᒋᒪᓇᒋᒋᑲᑌᒃ ᐊᐧᐊᔑᒣ 225,000 ᑕᓱᑲᑲᑫ ᑎᐸᐊᑲᓐ ᑫᒪ ᐊᐧᐊᔑᒣ 
ᑲᐃᓂᑯᐧᑲᒃ ᑭᐧᐁᑎᓄᒃ ᑲᐃᔑ ᐱᐧᑲᑕᑭᐧᐊᒃ ᓄᐱᒪᑲᒥᒃ ᑲᔦ ᑲᐅᒋ ᐊᔭᓂᑫᓯᑭᓐ ᑲᐅᒋ ᒪᓇᒋᒋᑲᑌᑭᓐ 
ᐊᑭᓐ. ᑕᓂᑲᓀᑕᑯᒋᑲᑌᐧᐊᓐ ᐊᓐᑎ ᑫᑕᔑ ᒪᓇᒋᒋᑲᑌᑭᓐ ᐊᑭᓐ ᑲᑕᓀᑕᑯᓯᐧᐊᒡ ᐊᐊᐧᐃᔕᒃ 
ᑲᐊᓂᒐᑭᓂᐳᐧᐊᒡ ᑫᒪ ᒣᐧᐃᔕ ᑫᑯᓇᓐ ᑲᑭᐱᐊᐃᔑᓇᐧᑲᑭᓐ. ᒧᔕᒃ ᑕᑲᓇᐧᐁᒋᑲᑌᐧᐊᓐ ᒋᐃᔑ 
ᑕᐧᑲᒋᑲᑌᑭᓐ ᑭᒋ ᑭᐧᐁᑎᓄᒃ ᐅᔑᓯᒋᑫᐧᐃᓂᒃ. ᑲᐧᐃᓐ ᑲᔦ ᐊᐱᒋ ᑕᐸᑭᑎᓂᑲᑌᓯᓄᓐ ᒋᑕᓇᓄᑲᑌᒃ 
ᐃᓂᐧᐁᓂᐧᐊᓐ ᐁᑕ ᐧᑲᔥᐧᑫᐱᒋᑫᐧᐃ ᑐᑕᒧᐧᐃᓇᓐ ᑲᔦ ᐊᓂᔑᓇᐯᐧᐃ ᑐᑕᒧᐧᐃᓇᓐ. 
 
ᐅᑭᒪᐧᐃᓐ ᑕᐧᐃᑕᓄᑭᒥᐧᐁ ᐧᐁᑎ ᑲᑭᓇ ᑭᐧᐁᑎᓄᒃ ᑕᔑᑫᐧᐃᓇᓐ ᑲᑕᐧᑲᑭᓐ ᑲᔦ ᐊᓄᑭᐧᐃᑲᒥᑯᓐ ᒋᐅᒋ 
ᐅᔑᓯᒋᑲᑌᑭᓐ ᑫᐊᐸᑕᑭᓐ ᐊᓂᐱᒥ ᐅᔑᓯᒋᑲᓂᐧᐊᒃ. ᑲᔦ ᑎᐱᓇᐧᐁ ᑕᔑᑫᐧᐃᓂᒃ ᐅᔑᓯᒋᑫᐧᐃᓇᓐ 
ᐅᑲᐅᔑᓯᑐᓇᐧᐊ ᑫᓇᑯᒧᐧᐊᑫᓇᓂᐧᐊᒃ. ᑕᓱᐱᐳᓐ ᐃᑕᔥ ᐱᓂᔥ ᑕᐊᓂᐸᑎᓇᑐᓐ ᑕᔑᑫᐧᐃᓇᓐ 
ᒋᐊᓂᑭᔕᓄᑲᑕᒧᐧᐊᒡ ᐅᑐᔑᓯᒋᑫᐧᐃᓂᐧᐊ.  
 
ᑯᒋᐱᑯ ᒥᑕᓱᐱᐳᓐ ᐊᑯᓇᒃ ᒥᑕᔑᓇᓄᐱᐳᓐ ᑕᐱᒥᑭᑲᑌ ᐱᓂᔥ ᒋᐊᓂᑭᔕᓄᑲᑌᒃ. 
 
ᑎᐸᐊᑭᑫᐧᐃᓐ ᑲᔦ ᓇᓇᑐᐊᓯᓂᐧᐁᐧᐃᓐ ᒥᐱᑯ ᑫᔭᐱ ᒋᐱᒪᓄᑲᑌᒃ ᒣᐧᑲ ᐱᒥᑕᔑᓐᒋᑲᑌᒃ ᑭᒋ 
ᑭᐧᐁᑎᓄᒃ ᐅᔑᓯᒋᑫᐧᐃᓐ, ᑲᔦ ᑕᔥ ᐧᐁᐧᐁᓂ ᑫᑭᐅᒋᐃᔑᓭᒃ ᐅᔑᓯᒋᑫᐧᐃᓐ ᑲᔦ ᑭᑫᑕᒧᐃᐧᐁᐧᐃᓐ, 
ᑕᐱᐊᑲᓂᐧᐃᐧᐊᒃ ᐊᓂᔑᓇᐯᒃ ᒋᐧᐃᒋᑲᐸᐧᐃᑕᒧᐧᐊᒡ ᑲᐊᓂᔑ ᐊᓐᑕᐧᐁᑕᐧᑲᑭᓐ ᐊᓯᓂᑫᐧᐃ ᐊᓄᑭᐧᐃᓇᓐ 
ᑲᐧᐃᐃᔑ ᒪᑕᓄᑲᑌᑭᓐ. 
 
ᐅᐅᒪ ᓂᑲᓐ ᑭᑫᑕᒧᐃᐧᐁᐧᐃᓂᒃ , ᓂᐧᐃ ᑕᔑᓐᑕᒪᑫᒥᓐ ᐊᓂᓐ ᑲᐃᔑᐊᓐᑕᐧᐁᑕᐧᑲᒃ ᒋᐃᓇᑌᒃ 
ᐊᓄᑭᐧᐃ ᐅᔑᓯᒋᑫᐧᐃᓐ ᑫᐃᔑᑲᓇᐧᐊᐸᒋᑫᒪᑲᒃ ᑭᒋ ᑭᐧᐁᑎᓄᒃ. 
 
ᑲᐧᑫᒋᒥᐧᐁᐧᐃᓇᓐ ᑫᓇᓇᑲᑕᐧᐁᑕᐧᑲᑭᓐ  
 
• ᐊᓂᓐ ᐊᓄᑭᐧᐃ ᐅᔑᓯᒋᑫᐧᐃᓐ ᑲᔦ ᐃᔥᑯᓂᑲᓂᒃ ᑫᑭᑐᒋᑲᑌᑭᐸᓐ ᒋᐧᐃᑐᑭᑲᑌᒃ ᐊᐱ ᐅᔥᑭ 

ᒪᑕᓄᑲᑌᑭᓐ ᐊᓯᓂᑫᐧᐃ ᐊᓄᑭᐧᐃᓇᓐ ᒋᐅᒋ ᑎᐱᑲᓇᐧᐊᐸᒋᑲᑌᑭᓐ ᑲᐧᐃᔕᐳᓂᑲᑌᑭᓐ 
ᐱᒥᓂᔕᐃᑫᐧᐃᓇᓐ ᑫᐊᐸᑕᑭᓐ ᑭᒋ ᑭᐧᐁᑎᓄᒃ. 

5 - ᑎᐯᓐᒋᑫᐧᐃᓇᓐ ᑲᔦ ᑯᑕᑭᔭᓐ ᐊᓯᓂᑫᐧᐃ ᒪᑕᓄᑭᐧᐃᓇᓐ ᑲᔦ ᒥᓂᑯᐧᐃᓇᓐ 
ᑲᐃᓇᑌᑭᓐ  

 
ᑭᐃᓇᒋᑲᑌ ᒋᐃᔑᐊᓄᑲᑌᒃ ᓇᓇᑐᐊᓯᓂᐧᐁᐧᐃᓐ ᐅᐅᒪ ᐅᓐᑌᕆᐅ, ᐊᓯᓂᐧᑫᐧᐃ ᐅᓇᑯᓂᑫᐧᐃᓐ 
ᓂᐧᔕᔦᒃ ᑭᐃᔑᐅᓇᒋᑲᑌᐧᐊᓐ ᐊᑭᐧᐃ ᑌᐸᑫᑕᑯᓯᐧᐃᓇᓐ ᑲᔦ ᑎᐱᓇᐧᐁᐧᐃᓯᓂᐧᐃᓇᓐ. ᐊᓯᓂᑫᐧᐃ 
ᑌᐸᑫᓐᑕᑯᓯᐧᐃᓐ ᑲᐃᒋᑲᑌᒃ ᒋᐅᑕᐱᓇᑲᓂᐧᐃᐧᐊᒡ ᐊᓯᓂᒃ ᑲᒥᑲᐧᐃᐧᑕ ᐧᐊᑭᒡ ᑫᒪ ᐊᓇᒪᑲᒥᒃ ᐊᑭᒃ, 
ᐃᐃᐧᐁ ᐧᐃᓐ ᐧᐊᑭᑕᑲᒥᒃ ᑌᐸᑫᓐᑕᑯᓯᐧᐃᓐ ᑲᐃᒋᑲᑌᒃ ᑯᑕᑭᔭᓐ ᐃᓂᐧᐁᓂᐧᐊᓐ ᐃᔑᑲᓇᐧᐊᐸᒋᑲᑌᐧᐊᓐ, 
ᑲᐧᐃᓐ ᐧᐃᓐ ᐊᓯᓂᑫᐧᐃ ᑌᐸᑫᓐᑕᑯᓯᐧᐃᓇᓐ ᐃᐃᒪ ᐊᑭᑲᒃ ᑲᐃᒋᑲᑌᒃ.   
 
ᐅᓄᐧᐁᓂᐧᐊᓐ ᐯᐸᑲᓐ ᑲᐃᔑᑲᓇᐧᐊᐸᒋᑲᑌᑭᓐ ᑌᐸᑫᓐᑕᑯᓯᐧᐃᓇᓐ ᐱᓴᓐ ᐃᑯ ᐧᐊᐊ ᐯᔑᒃ ᐊᐧᐃᔭ 
ᐅᑲᑭᑎᐯᓐᑕᓇᓐ ᑫᒪ ᐸᑲᓐ ᑕᐅᒋᑎᐯᓐᑕᐧᑲᓄᓐ. ᑭᔥᐱᓐ ᐅᑭᒪᐧᐃᓂᒃ ᐅᒋᑎᐯᓐᑕᐧᑲᒃ ᐊᓯᓂᑫᐧᐃ 
ᑌᐸᑫᓐᑕᑯᓯᐧᐃᓇᓐ ᐊᑭᑲᒃ ᑲᑕᐧᐃᓂᑲᑌᑭᓐ ᒋᑕᐸᐊᑲᑌᑭᓐ, ᐊᐧᐁᓀᓐ ᐃᑯ ᑲᐊᔭᒡ ᓇᓇᑐᐊᓯᓂᐧᐁ 
ᒪᓯᓇᐃᑲᓀᓯᓂ ᑕᑭᐊᓐᑐ ᑎᐸᐊᑭ ᒥᑕᔥ ᑫᐃᔑᒥᓇᑲᓂᐧᐃᒡ ᒋᓇᓇᑐᐊᓯᓂᐧᐁᒡ. ᓄᑯᒥᑫ ᑭᐱᐃᔑᓭ, 
ᐁᑭᐅᒋ ᓇᓀᓯᑕᒣᓐᑎᓇᓂᐧᐊᒃ ᐃᑭᐧᐁᓂᐧᐊᒃ ᐅᓇᓇᑐᐊᓯᓂᐧᐁᒃ ᐁᑭᐊᓐᑐ ᓇᓇᑐᐊᓯᓂᐧᐁᐧᐊᒡ ᐊᐧᐃᔭᒃ 
ᐅᑕᑭᒥᐧᐊᒃ, ᔕᑯᒡ ᐃᑕᔥ ᐅᑭᒪᐧᐃᓂᒃ ᐁᐅᒋᑎᐯᓐᑕᐧᑲᓂᒃ ᐊᓯᓂᑫᐧᐃ ᑌᐸᑫᓐᑕᑯᓯᐧᐃᓂ ᒋᔑᐊᓐᑐ 
ᓇᓇᑐᐊᓯᓂᐧᐊᓂᐧᐊᓂᒃ ᑫᒪ ᒋᒧᓇᐃᑫᓇᓂᐧᐊᓂᒃ. 
 
ᓇᔥᑫ ᐧᐁᑎ ᔕᐧᐊᓄᒃ ᐅᓐᑌᕆᐅ (ᔕᐧᐊᓄᒃ ᑉᕃᓐᒡ ᓯᐱᒃ ᑲᔦ ᓂᐱᓯᓐᒃ ᓴᑲᐃᑲᓂᒃ) ᑯᒋᐱᑯ ᐁᑕ 1.4 
ᐱᕐᓭᓐᑦ ᐅᑕᔭᓇᐧᐊ ᐧᐊᑭᑕᑲᒥᒃ ᑌᐸᑫᓐᑕᑯᓯᐧᐃᓐ ᑲᑭᑲᑌᓯᓄᒃ ᐊᓯᓂᑫᐧᐃ ᑌᐸᑫᓐᑕᑯᓯᐧᐃᓂ 
(ᐅᑭᒪᐧᐃᓐ ᐅᑕᓯᓂᑫᐧᐃ ᑌᐸᑫᓐᑕᑯᓯᐧᐃᓐ). ᐅᓄᐧᐁᓂᐧᐊᓐ ᐊᑭᐧᐃ ᑎᐯᓐᒋᑫᐧᐃᓇᓐ ᐃᔑᐊᔭᐧᐊᓐ 
ᑭᐧᐁᑎᓄᒃ ᓀᑲᐱᐊᓄᒃ ᐃᓇᑫ ᑭᓐᔅᑎᓐ ᑲᔦ ᑭᐧᐁᑎᓄᒃ ᐧᐊᐸᓄᒃ ᐃᓇᑫ ᐱᑐᕐᐳᕈ.  
 
ᐧᐁᑎ ᑕᔥ ᐧᐃᓐ ᑭᐧᐁᑎᓄᒃ ᐅᓐᑌᕆᐅ, ᑯᒋᐱᑯ 0.4 ᐱᕐᓭᓐᑦ ᐊᔭᐧᐊᓐ ᑲᐅᒋᑎᐯᓐᑕᐧᑲᑭᓐ ᐧᐊᑭᑕᑲᒥᒃ 
ᑌᐸᑫᓐᑕᑯᓯᐧᐃᓐ ᑲᑭᑲᑌᓯᓄᒃ ᐊᓯᓂᑫᐧᐃ ᑌᐸᑫᓐᑕᑯᓯᐧᐃᓂ. ᐅᓄᐧᐁᓂᐧᐊᓐ ᐊᑭᐧᐃ ᑎᐯᓐᒋᑫᐧᐃᓇᓐ 
ᐃᔑᓂᐱᑌᓯᓄᓐ ᐯᔓ ᑭᐧᐁᑎᓄᒃ ᑌᑎᐸᐃ ᑕᔑᑫᐧᐃᓇᓐ ᑕᐱᔥᑯ ᑭᐧᓇᕋ, ᑕᓐᑐᕐ ᐯ, ᓱᓭᓐᑦ ᒪᕆ, 
ᓴᑦᐯᕆ, ᐧᓇᕐᑦ ᐯ, ᑎᒥᓐᔅ, ᑭᕐᒃᓪᐊᓐᑦ ᓴᑲᐃᑲᓐ ᑲᔦ ᑯᐧᐸᓪᑦ. ᑭᐧᐁᑎᓄᒃ ᑕᔑᑫᐧᐃᓇᓐ ᑲᑕᓇᓄᑲᑌᑭᓐ 
ᐊᓯᓂᑫᐧᐃ ᐊᓄᑭᐧᐃᓇᓐ ᐅᐧᐃᒋᑐᓇᐧᐊ ᐸᑲᓐ ᒋᐅᒋ ᑲᓇᐧᐊᐸᒋᑲᑌᒃ ᐧᐊᑭᑕᑲᒥᒃ ᑌᐸᑫᓐᑕᑯᓯᐧᐃᓐ ᑲᔦ 
ᐊᓯᓂᑫᐧᐃ ᑌᐸᑫᓐᑕᑯᓯᐧᐃᓇᓐ ᑭᐧᓀᔥ ᒋᐱᒧᓭᒪᑲᒃ ᐊᓯᓂᑫᐧᐃ ᐊᓄᑭᐧᐃᓐ. 

 
ᐅᑭᒪᐧᐃᓐ ᐅᑭᐸᑭᑎᓇᓐ ᑲᐧᐃᐃᔑ ᐸᑲᓇᑐᒡ ᐊᓯᓂᑫᐧᐃ ᐅᓇᑯᓂᑫᐧᐃᓂ ᐧᐁᑎ ᐊᑭᐧᐃ 
ᑲᓇᐧᐊᐸᒋᑫᐧᐃᓂᒃ ᒣᐧᑲ ᒍᓚᔾ ᑭᓯᔅ 2007. ᐊᓂᑦ ᑫᑯᓇᓐ ᑲᑭᐅᔑᐱᐃᑲᑌᑭᓐ ᑲᐧᐃᐸᑲᓇᒋᑲᑌᑭᓐ: 
 

– ᒋᐅᔥᑭ ᐊᐸᒋᒋᑲᑌᒃ ᑲᐧᐃᑭᑭᓇᐧᐊᒋᒋᑫᒡ ᒋᐸᐸᑕᑭᑐᒡ ᒥᑎᑯᓴᓐ ᐧᐁᑎ ᔕᐧᐊᓄᒃ 
ᐅᓐᑌᕆᐅ ᑲᔦ ᐊᓐᑕᐧᐁᑕᐧᑲᓐ ᒋᑭᐧᐁ ᐧᐊᐧᐁᔑᒋᑲᑌᒃ ᐧᐊᑭᑕᑲᒥᒃ ᑲᐃᔑᑎᐯᓐᑕᐧᑲᒃ 
ᐊᑭᒃ ᑭᐃᔥᐧᑲ ᓇᓇᑐᐊᓯᓂᐧᐊᑌᒃ  

– ᑕᓂᐱᑌᐱᐃᑲᑌᐧᐊᓐ ᐊᓐᑎ ᒪᔭ ᑲᐃᔑᐸᑭᑎᓂᑲᑌᓯᓄᒃ ᒋᐃᔑ ᓇᓇᑐᐊᓯᓂᐧᐊᑌᒃ 
– ᒋᐅᔥᑭ ᐊᐸᒋᒋᑲᑌᒃ ᐧᐃᓐᑕᒪᑫᐧᐃᓐ ᒋᐱᒥᓂᔕᐃᑲᑌᐠ ᐊᐱ ᑲᑲᐧᑫᐧᑌᒡ ᐁᐧᐃᑎᐸᐊᑭᒡ 

ᑲᔦ ᒋᒥᓄᐱᐃᑲᑌᒃ ᒋᐧᐸ ᐧᐃᑕᒪᑫᓇᓂᐧᐊᒃ ᑲᐧᐃᒪᑕᓄᑲᑌᒃ ᓇᓇᑐᐊᓯᓂᐧᐁᐧᐃᓐ 
– ᑕᐊᓐᑕᐧᐁᑕᐧᑲᓐ ᒋᑲᐧᑫᒋᒥᐧᑕ ᐊᑭᓂ ᑲᑎᐯᓐᑕᒧᐧᐊᒡ ᐧᐃᐱᓇᓇᑐᐊᓯᓂᐧᐊᑌᓂᒃ 

ᑲᑭᐅᒋ ᓇᓐᑭ ᐅᔑᐱᐃᑲᑌᑭᓐ ᑲᑎᐯᓐᑕᐧᑲᑭᓐ ᐊᑭᓐ. 
 
ᐅᐅᒪ ᓂᑲᓐ ᑭᑫᑕᒧᐃᐧᐁᐧᐃᓂᒃ , ᓂᐸᑯᓭᑕᒥᓐ ᒋᒪᒥᐧᓇᒋᑲᑌᒃ ᒣᐧᐃᔕ ᑲᑭᐱᐃᔑ ᐱᒪᓄᑲᑌᒃ 
ᐧᐊᑭᑕᑲᒥᒃ ᑌᐸᑫᓐᑕᑯᓯᐧᐃᓇᓐ ᑲᔦ ᐊᓯᓂᑫᐧᐃ ᑌᐸᑫᓐᑕᑯᓯᐧᐃᓇᓐ ᓂᑲᓐ ᑭᑫᑕᒧᐃᐧᐁᐧᐃᓐ ᒋᐊᐸᑕᒃ 
ᒋᑲᐧᑫ ᓂᓯᓂᑲᑌᒃ ᑫᒪ ᒋᓂᑲᑌᓂᑲᑌᒃ ᓇᓀᓯᑕᒥᔥᑯᑕᑎᐧᐃᓐ. 

ᑲᐧᑫᒋᒥᐧᐁᐧᐃᓇᓐ ᑫᓇᓇᑲᑕᐧᐁᑕᐧᑲᑭᓐ  
 
• ᐊᓂᓐ ᑲᐃᔑᐊᓐᑕᐧᐁᑕᐧᑲᒃ ᒋᒧᔥᑭᓀᐱᐃᑫᓇᓂᐧᐊᒃ ᓇᓇᑐᐊᓯᓂᐧᐁ ᐊᓄᑭᐧᐃ ᐅᔑᓯᒋᑫᐧᐃᓐ 

ᑫᑭᐃᔑ ᐧᐃᒋᐧᐃᑎᒪᑲᑭᐸᓐ ᑲᐧᐃᐃᔑ ᐸᑲᓇᒋᑲᑌᒃ ᐊᓯᓂᑫᐧᐃ ᐅᓇᑯᓂᑫᐧᐃᓐ ᑲᑭᑕᔑᓐᑌᒃ 2007 
ᐊᑭᐧᐃ ᑲᓇᐧᐊᐸᒋᑫᐧᐃᓂᒃ. 

 
• ᐊᓂᓐ ᑫᔭᐱ ᑯᑕᒃ ᑫᑭᑐᑕᒪᑭᐸᓐ ᒋᑲᓇᐧᐁᑕᒪᐧᐊᔭᒃ ᐧᐊᑭᑕᑲᒥᒃ ᑌᐸᑫᓐᑕᑯᓯᐧᐃᓐ ᑲᑎᐯᓐᑕᒧᐧᐊᒡ 

ᐊᑭᓂ ᔕᑯᒡ ᐃᑕᔥ ᑫᔭᐱ ᒋᐊᓄᑲᑌᑭᓐ ᐊᓯᓂᑫᐧᐃᓐ ᐅᑭᒪᐧᐃᓂ ᐊᑭᒃ.  

 ᑭᑭᓇᐧᐊᒋᐧᐃᑕᒪᑫᐧᐃᓇᓐ 
 
• ᑲᐱᒪᓄᑲᓱᒡ ᐊᓯᓐ ᐁᔑᐊᓐᑕᐧᐁᑕᐧᑲᒃ: ᑲᑭᓇ ᐊᑭᑲᒃ ᑲᑭᐅᒋ ᒐᑭᐊᐸᑕᑭᓐ ᑲᐅᒋ 

ᑲᓇᐧᐁᒋᑲᑌᒃ ᐊᓯᓂᑫᐧᐃ ᐅᓇᑯᓂᑫᐧᐃᓂᒃ ᑲᔦ ᑯᑕᑭᔭᓐ ᐅᓇᑯᓂᑫᐧᐃᓇᓐ ᐊᓐᑕᐧᐁᑕᐧᑲᓐ 
ᒋᐱᒥᓂᔕᐃᑲᑌᒃ ᑲᑭᓇ ᔓᓂᔭᐧᐊᓯᓂᒃ ᑫᒪ ᑯᑕᑭᔭᓐ ᔓᓂᔭᐧᐊᐱᒃ ᒋᐃᔑ 
ᑭᔑᐧᐊᐧᐁᔑᐊᑲᓂᐧᐃᒡ ᐅᐅᒪ ᑲᓇᑕ. ᑭᔥᐱᓐ ᑕᔥ ᐧᐃᓐ ᑫᑯᓐ ᑲᐃᓇᑭᓱᓯᒃ ᐊᓯᓐ 
ᑲᑭᒧᓇᐃᑲᓱᒡ, ᑕᐃᓇᑕᒪᑫ ᐅᑭᒪᐧᐃᓐ ᐱᓴᓐ ᒋᑭᔑᐧᐊᐧᐁᔑᐊᑲᓂᐧᐃᓯᒃ ᐊᓯᓐ.  

• ᐱᑯ ᐊᓐᑎ ᒋᑕᔑ ᓇᓇᑐᐊᓯᓂᐧᐊᓂᐧᐊᒃ : ᑲᐸᑭᑎᓂᑲᑌᑭᐸᓐ ᒋᐊᓐᑐ 
ᓇᓇᑐᐊᓯᓂᐧᐊᓂᐧᐊᒃ ᐅᑭᒪᐧᐃᓂ ᐊᑭᒃ ᐱᑯ ᐊᓐᑎ ᑲᐃᔑᑕᐧᑲᒃ ᐊᑭᑲᒃ ᑲᑕᐧᐃᔥᑭᑲᑌᑭᓐ 
ᒋᑕᔑ ᓇᓇᑐᐊᓯᓂᐧᐊᑌᑭᓐ ᑲᔦ ᒋᐃᔑᐱᐧᐊᐱᑯᑲᑌᒃ. ᑕᑯ ᑲᔦ ᐅᓄᐧᐁᓂᐧᐊᓐ: 
– ᑌᐸᑫᓐᑕᑯᓯᐧᐃᓐ ᒥᓇᑲᓂᐧᐃ ᒋᐊᓐᑐ ᓇᓇᑐᐊᓯᓂᐧᐁᒡ ᐱᑯ ᐊᓐᑎ ᑲᑕᓀᑕᑯᓯᒡ 

ᔓᓂᔭᐧᐊᓯᓐ 
– ᑌᐸᑫᓐᑕᑯᓯᐧᐃᓐ ᒥᓇᑲᓂᐧᐃ ᒋᓇᓇᑐᐊᓯᓂᐧᐁᒡ ᐱᓇᒪ ᓂᑲᓐ ᒋᑎᐸᐊᑲᑕᒃ ᑲᐧᐃᑕᔑ 

ᓇᓇᑐᐊᓯᓂᐧᐁᒡ 
– ᑌᐸᑫᓐᑕᑯᓯᐧᐃᓐ ᒥᓇᑲᓂᐧᐃ ᒋᒪᑕᓄᑲᑕᒃ ᐊᓯᓂᑫᐧᐃ ᐊᓄᑭᐧᐃᓐ (ᔕᑯᒡ ᐱᓇᒪ ᓂᑲᓐ 

ᒋᐅᑎᓇᒃ ᐊᓄᑭᐧᐃ ᒪᓯᓇᐃᑲᓂ ᒋᐧᐸ ᒪᑕᓄᑭᒡ)  
ᒋᑭᑫᑕᒪᓐ: ᒋᐧᐸ ᐸᑭᑎᓇᑲᓂᐧᐃᒡ ᒋᒪᑕᓄᑲᑕᒃ ᐊᓯᓂᑫᐧᐃᓂ, ᐊᓐᑕᐧᐁᑕᑯᓯ ᒋᐅᓐᑎᓇᑭᓐ 
ᐊᓄᑭᐧᐃ ᒪᓯᓇᐃᑲᓇᓐ ᐧᐁᑎ ᐅᓐᑌᕆᐅ ᑲᔦ ᑲᓇᑕ ᐅᑭᒪᐧᐃᓂᒃ ᑲᑭᐅᒋ ᔕᐳᓂᑲᑌᓂᑭᓐ. 

• ᑭᐧᐁᑎᐸᐊᒪᑫᐧᐃ ᓇᑯᒥᑎᐧᐃᓇᓐ: ᑲᑭᐅᔑᐱᐅᑎᓱᐧᐊᒡ ᒧᐊᓯᓂᑫᐧᐃᓐ ᑲᐱᒥᐧᐃᑐᐧᐊᒡ ᑲᔦ 
ᐊᓂᔑᓇᐯᐧᐃ ᑕᔑᑫᐧᐃᓇᓐ ᐅᐅᒪ ᑲᓇᑕ ᐁᓇᑯᒥᑎᐧᐊᒡ ᑫᐃᔑᓇᐧᑲᓂᒃ ᐅᐧᐃᑕᓄᑭᒥᑎᐧᐃᓂᐧᐊ, 
ᒋᑲᐧᑫ ᐊᔐᓂᑲᑌᒃ ᑲᐃᓀᒋᑲᑌᒃ ᒋᐃᔑᒪᔑᓭᐃᑯᐧᐊᒡ ᐊᓯᓂᑫᐧᐃ ᐊᓄᑭᐧᐃᓂᒃ ᑲᔦ 
ᒋᐅᓇᑕᒪᑎᐧᐊᒡ ᑫᐃᔑᓇᐧᑲᓂᒃ ᐅᑭᐧᐁ ᑎᐸᐊᒪᑯᐧᐃᓂᐧᐊ ᑭᔥᐱᓐ ᐊᐸᓐ ᐅᐅᐧᐁ ᐃᔑᓭᒃ. 

• ᐊᑭᐧᐃ ᒪᓯᓇᐃᑲᓂᒃ ᑲᐅᒋ ᑎᐸᐊᑲᑌᒃ: ᑲᐊᐸᑕᒃ ᑲᓇᑐᑕᒪᑫᓇᓂᐧᐊᒃ ᐊᓯᓂᑫᐧᐃ 
ᐊᓄᑭᐧᐃᓐ ᔕᑯᒡ ᑲᐊᓐᑕᐧᐁᑕᑯᓯᓄᒃ ᒪᔭ ᐊᑭᑲᒃ ᒋᐃᔑᑭᑭᓇᐧᐊᒋᑐᒡ ᑲᐧᐃᐃᔑ 
ᓇᓇᑐᐊᓯᓂᐧᐁᒡ. ᑕᑭᐊᐸᑕᓐ ᐊᑭᐧᐃᒪᓯᓇᐃᑲᓐ ᒋᑭᑭᓇᐧᐊᒋᒋᑲᑫᒡ ᑲᐊᐸᒋᒋᑲᑌᒃ 
ᒪᒪᑕᐧᐃᐱᐧᐊᐱᑯᒃ ᑲᐃᔑᑲᓇᐧᐁᒋᑲᑌᑭᓐ ᐊᑭᐧᐃ ᐧᐃᓐᑕᒪᑫᐧᐃᓇᓐ. 

• ᐱᐧᐊᐱᑯᑲᓐ ᐧᐁᐧᐁᓂ ᒋᐃᔑᓇᐧᑲᒃ: ᑕᐱᒥ ᓇᓇᑲᒋᒋᑲᑌ ᑲᔦ ᐊᓂᓐ ᑫᐃᔑᒪᓇᒋᒋᑲᑌᒃ, 
ᒋᐱᒥᓂᔕᐃᑲᑌᒃ ᑲᑭᐃᔑᐅᔑᓯᒋᑲᑌᒃ ᑲᐊᓂ ᓴᑲᑭᓂᑲᑌᒃ ᑲᔦ ᑲᐊᓂ ᑭᓯᓂᑲᑌᒃ 
ᑲᑭᑕᓇᓄᑲᑌᒃ ᐱᐧᐊᐱᑯᑲᓐ, ᒋᑭᐧᐁ ᐃᔑᓇᑯᒋᑲᑌᒃ ᐊᑭ ᑲᑭᐃᔑᓇᐧᑲᑭᐸᓐ ᒋᐧᐸ 
ᐁᐅᔑᒋᑲᑌᒃ ᐊᓯᓂᑫᐧᐃᓐ ᑲᔦ ᒋᓇᓇᑲᒋᑐᒡ ᐧᐊᐊ ᑲᓂᑲᓂ ᑲᓇᐧᐊᐸᑕᒃ ᑲᑭᐧᐁ 
ᐃᔑᓇᑯᒋᑲᑌᒃ ᐊᑭ ᑭᐃᔥᐧᑲ ᑲᓯᓂᑲᑌᒃ ᑌᐧᐯ ᐧᐁᐧᐁᓂ ᐁᑭ ᑭᓯᓂᑲᑌᒃ. 

• ᑲᐧᐃᐊᓂᑭᐸᐃᑲᑌᒃ ᐱᐧᐊᐱᑯᑫᐧᐃᑲᒥᒃ: ᑭᐅᔑᓯᒋᑲᑌ ᒋᑭᐧᐁ ᐃᔑᓇᑯᒋᑲᑌᒃ ᐊᑭ 
ᑲᑭᑕᓇᓄᑲᑌᒃ ᐱᐧᐊᐱᑯᑫᐧᐃᑲᒥᒃ ᒋᒪᒋᐧᐃᒋᑲᑌᑭᓐ ᑲᐱᒋᐳᐧᐊᑭᓐ ᑲᔦ ᐱᓇᒪ ᑲᑭᐃᔑ 
ᑲᐧᑫᐧᑌᓇᓂᐧᐊᒃ ᐊᓯᓂᑫᐧᐃ ᐅᓇᑯᓂᑫᐧᐃᓂᒃ ᑲᔦ ᑕᔥ ᒋᐃᑭᑐᒡ ᒋᑌᐱᓭᒡ ᔓᓂᔭ ᒋᑎᐸᐊᒃ 
ᑲᑲᓯᓂᑲᑌᒃ ᐊᑭ. 

• ᔓᓂᔭᐧᐊᓯᓐ: ᑲᑭᓇ ᑫᑯᓐ ᑲᐱᒥ ᓂᑕᐧᐃᑭᒪᑲᒃ ᐊᑭᑲᒃ ᑲᐊᓯᓂᐧᐊᓐᑭᓐ ᑲᔦ 
ᑲᐊᓯᓂᐧᐊᓯᓄᑭᓐ, ᑕᑯ ᑲᔅ, ᐧᐊᓯᑲᓐᐱᒥᑌ, ᐱᒥᑌ ᑲᐳᑕᐧᐊᑲᓂᐧᐊᒃ, ᔑᐧᐃᑕᑲᓐ, ᐊᔕ 
ᑲᑭᐊᓄᑲᓇᑲᓂᐧᐃᒡ ᐊᓯᓐ, ᒧᓇᐃᑫᐧᐃᓂᒃ ᑲᐃᔑᐊᐸᑕᒃ, ᐅᓴᐧᐊᓯᓐ, ᐧᐊᐱᔥᑭᐊᓯᓐ ᑲᔦ ᑲᑭᓇ 
ᐊᐱᒋ ᑲᐊᔭᓯᐧᑲ ᑲᑭᑕᑭᓐᓱᐧᐊᒡ ᐊᓯᓂᒃ, ᔕᑯᒡ ᑲᐧᐃᓐ ᐧᐃᓐ ᑲᐃᒋᑲᑌᒃ ᓀᐧᐊᓐᒃ, 
ᐊᓯᓂᐧᐊᑕᐧᐊᓐᒃ ᑲ ᐊᑭᐧᐊᑲᒥᒃ.  

• ᓇᓇᑐᐊᓯᓂᐧᐁᐧᐃᓐ: ᑲᓇᓇᑕᐧᐊᐸᒥᐧᑕ ᐊᓯᓂᒃ ᑲᔦ ᐱᒥᑌᓐ ᐧᐊᑭᑕᑲᒥᑲᒃ ᑲᔦ 
ᐊᓇᒪᑲᒥᑯᒃ. ᐯᐸᑲᓐ ᐱᐧᐊᐱᑯ ᐊᐸᒋᑕᑲᓇᓐ ᐊᐸᑕᓄᓐ ᑲᓇᓇᑕᐧᐊᐸᒥᐧᑕ ᐊᓯᓂᒃ. 

• ᐊᓯᓂᑫᐧᐃ ᐊᓄᑭᐧᐃᓐ ᐅᓇᑕᒪᑫᐧᐃᓐ: ᑲᓇᑐᑕᒪᑫᓇᓂᐧᐊᒃ ᐅᐅᐧᐁ: 
• ᑲᒥᓇᑲᓂᐧᐃᒡ ᒋᓇᓇᑐᐊᓯᓂᐧᐁᒡ ᐅᑭᒪᐧᐃᓂ ᐊᑭᒃ (ᐱᐧᐊᐱᑯᑲᓂᑲᒥᑯᓐ, 

ᓇᓇᑐᐊᓯᓂᐧᐁ ᒪᓯᓇᐃᑲᓀᓴᓐ) ᑲᔦ 
• ᐊᓯᓂᑫᐧᐃ ᐊᓄᑭᐧᐃ ᑌᐸᑫᓐᑕᑯᓯᐧᐃᓇᓐ (ᑫᑕᓇᓄᑭᓇᓂᐧᐊᒃ, ᐊᓯᓂᑫᐧᐃ ᐊᓄᑭᐧᐃᓐ 

ᑲᔦ ᓇᓇᑐᐊᓯᓂᐧᐁ ᒪᓯᓇᐃᑲᓀᓴᓐ) 
• ᐊᓯᓂᑫᐧᐃ ᑌᐸᑫᓐᑕᑯᓯᐧᐃᓐ ᑲᔦ ᐱᐧᐊᐱᑯᑲᓂᑲᒥᑯ ᑌᐸᑫᓐᑕᑯᓯᐧᐃᓐ : 

ᑲᒥᓇᑲᓂᐧᐃᒡ ᒋᓇᓇᑐᐊᓯᓂᐧᐁᒡ ᐱᑯ ᐊᓐᑎ ᑲᐃᔑᐸᑭᑎᓂᑲᑌᒃ ᐊᓯᓂᑫᐧᐃ ᐊᓄᑭᐧᐃᓐ. 
• ᑎᐸᐊᑭᐧᐃᓐ: ᑲᑭᐃᔑ ᑭᑭᓇᐧᐊᒋᑐᒡ ᑲᐅᒪᓯᓇᐃᑲᓀᓯᒡ ᐅᓇᓇᑐᐊᓯᓂᐧᐁ ᒋᐃᔑ 

ᓇᓇᑐᐊᓯᓂᐧᐁᒡ ᐅᑭᒪᐧᐃᓂ ᐊᑭᒃ. ᒥᓂᑯᒃ ᐁᐃᐧᑲᑌᓂᒃ ᒋᐃᔑᒥᓇᑲᓂᐧᐃᒡ ᒋᐃᑯᑎᐊᑲᑕᒃ 16 
ᐁᒃᑐᕐᔅ (400 ᑎᐸᐱᑫᓂᑲᓐ ᓇᐸᓀ), ᐊᑯᓇᒃ 16 ᑎᐸᐊᑭᐧᐃᓀᓴᓐ ᑕᐃᑯᒥᓇᑲᓂᐧᐃ. 

• ᒧᓇᐃᑫ ᐊᓯᓂᑫᐧᐃᓐ ᐊᑭᓐ ᑲᐃᔑᐸᑭᑎᓂᑲᑌᒃ: 
a) ᐊᑭ ᑲᔦ ᒧᓇᐃᑫᐧᐃᓐ ᑌᐸᑫᓐᑕᑯᓯᐧᐃᓐ ᑲᒥᓂᐧᑕ ᐊᓯᓂᑫᐧᐃ ᐅᓇᑯᓂᑫᐧᐃᓂᒃ 
b) ᐊᑭ ᑲᔦ ᒧᓇᐃᑫᐧᐃᓐ ᑌᐸᑫᓐᑕᑯᓯᐧᐃᓐ ᑲᐃᔑᑕᐧᑲᒃ, ᑲᑭᐃᔑ ᑭᑭᓇᐧᐊᒋᒋᑲᑌᒃ, 

ᑲᑭᐃᔑᐊᐸᑕᒃ ᑫᒪ ᑲᐧᐃᐃᔑᐊᐸᑕᒃ ᒋᑕᔑ ᒧᓇᐃᑲᑌᒃ 
c) ᐧᐊᑭᑕᑲᒥᒃ ᑌᐸᑫᓐᑕᑯᓯᐧᐃᓐ ᑲᐧᐃ ᐃᐧᓇᑕᒃ ᐁᐧᐃᑕᔑ ᒧᓇᐃᑫᒡ. 

• ᒧᓇᐊᓯᓂᐧᐁ ᐊᓄᑭᐧᐃ ᐊᐧᐃᐊᓱᐧᐃᓐ: ᑲᐸᑭᑎᓂᑲᑌᒃ ᒋᑕᔑᒧᓇᐃᑲᓂᐧᐊᒃ (ᒣᐧᐃᔕ 
ᑲᑭᐃᔑᐱᒥᐧᐃᒋᑲᑌᑭᐸᓐ ᐊᑭ ᑲᑎᐸᐊᑲᑌᒃ) ᒋᐸᑭᑎᓇᑲᓂᐧᐃᒡ ᐅᑕᓄᑭ ᒋᑕᔑᒪᑕᓄᑭᒡ. 
ᐧᐃᓐᑕᒪᑫᐧᐃᓐ: ᐊᐧᐃᐊᓱᐧᐃ ᒪᓯᓇᐃᑲᓂ ᑲᐊᔭᒡ ᑕᑭᐊᓐᑐᑕᒪᑫ ᒋᒥᓇᑲᓂᐧᐃᒡ ᐸᓐᑭ ᑫᒪ 
ᒥᓯᐧᐁ ᐊᑭᐧᐃ ᑎᐸᐊᑲᓂᒃ, ᑭᔥᐱᓐ ᐱᒥᓂᔕᐊᒃ ᑲᐃᓇᑯᓂᑲᑌᓂᒃ ᐊᓯᓂᑫᐧᐃ ᐅᓇᑯᓂᐧᐃᓂ. 

• ᔓᓂᔭᐧᐊᓯᓂᓐ ᑲᓇᓇᑐᓇᐧᐊᒡ: ᑲᓇᓇᑕᐧᐊᐸᒪᒡ ᔓᓂᔭᐧᐊᓯᓂᓐ ᑲᔦ ᑯᑕᑭᔭᓐ ᐯᐸᑲᓐ 
ᐊᓯᓂᓐ ᑲᑭᑕᑭᓐᓱᓂᒡ. 

• ᐅᓐᑎᓯᐧᐃ ᐸᐧᑫᓇᒪᑫᐧᐃᓇᓐ : ᒥᐅᐧᐁ ᐁᐊᐸᑕᒃ ᐁᐅᒋ ᐧᐃᒋᐧᐃᐧᑕ ᐊᓂᔑᓇᐯᒃ ᐯᐸᑲᓐ 
ᑲᐅᒋᑭᓐ ᐅᓐᑎᓯᐧᐃᓇᓐ ᑲᐊᑕᐧᐊᑲᓂᐧᐊᒃ ᔓᓂᔭᐧᐊᓯᓂᒃ ᐅᐅᒪ ᐅᓐᑌᕆᐅ. ᐸᐧᑫᓇᒪᑫᐧᐃᓇᓐ 
ᑕᐃᔑᓇᐧᑲᓄᓐ: 

• ᐅᑭᒪᐧᐃᓂᒃ ᑲᐅᒋᑭᓐ ᔓᓂᔭᑫᐧᐃᓇᓐ ᐸᐧᑫᓇᒪᑫᐧᐃᓐ – ᐅᑭᒪᐧᐃᓂᒃ ᑲᐅᒋᑭᓐ 
ᔓᓂᔭᑫᐧᐃᓇᓐ ᑕᐱᔥᑯ ᐊᓯᓂᑫᐧᐃ ᐊᓄᑭᐧᐃᓂᒃ ᑲᐸᐧᑫᓇᒪᐧᐃᐧᑕ ᐊᓂᔑᓇᐯᒃ 

• ᐅᑭᒪᐧᐃᓂᒃ ᑲᐅᒋ ᐊᓄᑲᑌᑭᓐ ᒪᒪᐧᐃ ᐸᐧᑫᓇᒪᑫᐧᐃᓇᓐ – ᑌᐧᐯ ᒋᓇᑯᑕᒪᐧᐃᐧᑕ 
ᐊᓂᔑᓇᐯᒃ ᑫᐧᐃᓇᐧᐊ ᒋᐸᐧᑫᓇᒪᐧᐃᐧᑕ ᐊᑭᐧᐃ ᐅᓐᑎᓂᑫᐧᐃᓇᓐ ᑲᐅᒋᔓᓂᔭᑫᒪᑲᑭᓐ, 

• ᒋᑕᑯᓂᑲᑌᑭᓐ ᐊᓂᔑᓇᐯᐧᐃ ᑕᔑᑫᐧᐃᓇᓐ ᑫᐃᔑᐱᒪᓄᑲᑌᑭᓐ ᐊᓯᓂᑫᐧᐃ 
ᐊᓄᑭᐧᐃᓇᓐ – ᑕᐱᔥᑯ ᒋᐅᓇᓯᐧᑕ ᑫᓂᑲᓂᔥᑲᒧᐧᐊᒡ ᐊᓄᑭᐧᐃ ᑲᓇᐧᐊᐸᒋᑫᐧᐃᓇᓐ, ᑲᔦ 
ᑲᑎᐱᓇᐧᐁ ᐱᒥᐧᐃᑐᐧᐊᒡ ᐊᓄᑭᐧᐃᓇᓐ ᑲᔦ ᒋᐧᐃᑕᓄᑭᒥᐧᑕ ᐊᓂᔑᓇᐯᒃ.  

• ᐧᐊᑭᑕᑲᒥᒃ ᑌᐸᑫᓐᑕᑯᓯᐧᐃᓐ : ᑲᑭᓇ ᒥᓂᑯᐧᐃᓐ ᐸᑭᑎᓂᑲᑌ ᐊᑭᑲᒃ ᑲᐧᐃᓐ ᐧᐃᓐ 
ᐃᐃᐧᐁ ᐊᓯᓂᑫᐧᐃ ᐊᓄᑭᐧᐃᓐ ᑲᐃᒋᑲᑌᒃ. 

ᑯᑕᑭᔭᓐ ᐧᐃᓐᑕᒪᑫᐧᐃᓇᓐ ᑫᐅᓐᑎᓇᒣᒃ 
 
Ministry of Northern Development and Mines, Mines and Minerals Division 
A Guide to Staking Mining Claims and A Summary of Claim Staking Regulations 
Mining Act RSO 1990 
Ontario Mining Facts 
First Nation Communities in Ontario 


